
ເຫດການ · 13:11 ໂມງ · ອ່ານ 75 ຄັ້ງ

ຊີ້ແຈງ! ເຫດການພົບເຫັນມືຢູ່ທ້າຍລົດໃຫຍ່ ເປັນມືປອມ ພ້ອມທັງ
ຂໍໂທດສັງຄົມທີ່ເຮັດໃຫ້ແຕກຕື່ນຕົກໃຈ

ປ້ອງກັນຄວາມສະຫງົບ ນະຄອນຫລວງວຽງຈັນ
ລາຍງານວັນທີ 29 ຕຸລາ 2026 ວ່າ: ຕໍ່ເຫດການທີ່ມີ
ມື ຄົນປອມ ຕິດຢູ່ທ້າຍລົດໃຫຍ່ ແລ່ນຕາມເສັ້ນທາງ
ກຳແພງເມືອງ ລັດອອກທາງຕັດໃໝ່ ດອນນົກຂຸ້ມ ຂຶ້ນ
ສູ່ເສັ້ນທາງມິດຕະພາບ ລາວ-ໄທ. ຈາກນັ້ນ ໄດ້ມີຜູ້ໃຊ້
ເຟສບຸກ ຖ່າຍຄລິບວິດີໂອລົງສື່ສັງຄົມອອນລາຍ ໃນ
ຕອນເຊົ້າວັນທີ 28 ຕຸລາ 2026 ໄດ້ຮັບຄວາມສົນໃຈ,
ຖືກໄລ້-ຖືກແຊ ແລະ ສະແດງຄວາມຄິດເຫັນເປັນວົງ
ກວ້າງ ເຊິ່ງສະທ້ອນໃຫ້ເຫັນຄວາມເປັນຫ່ວງ ຢ້ານມີ
ເຫດການສິ່ງທີ່ບໍ່ດີເກີດຂຶ້ນນັ້ນ.

ຕໍ່ໜ້າ 2

ຂ່າວຕ່າງປະເທດ · 10:50 ໂມງ

ເນທັນຢາຮູ ຕິດປ້າຍຫາສຽງຮູບຄູ່ທຣຳ ແລະ ເຮືອບິນຮົບ ຫຼັງ
ທຣຳປະກາດສະໜັບສະໜູນໃນການເລືອກຕັ້ງ

ກ່ອນທີ່ການເລືອກຕັ້ງທົ່ວໄປຂອງອິດສະຣາແອນຈະ
ເລີ່ມຂຶ້ນໃນມື້ນີ້ (27 ຕຸລາ) ຕາມເວລາທ້ອງຖິ່ນ ບໍ່ເຖິງ 24
ຊົ່ວໂມງ ກໍມີຜູ້ພົບເຫັນປ້າຍຫາສຽງຂະໜາດໃຫຍ່ ທີ່ສະແດງ
ຮູບທ່ານ ເ ບັນຈາມິນ ເ ນທັນຢາຮູ  ນາຍົກ ລັດຖະມົນຕີ
ອິດສະຣາແອນ ຢືນຄຽງຂ້າງທ່ານ ໂດນັລ ທຣຳ ປະທານາທິບໍດີ
ສະຫະລັດ ໂດຍປ້າຍດັ່ງກ່າວຖືກຕິດຕັ້ງຢູ່ເທິງອາຄານໃນເຂດ
ໃຈກາງເມືອງເທລອາວີບ ຊຶ່ງເປັນບໍລິເວນທີ່ມີຜູ້ຄົນສັນຈອນ
ໄປມາຢ່າງຄຶກຄັກ

ປ້າຍຫາສຽງນີ້ສະແດງຮູບຜູ້ນຳທັງສອງຢືນຢູ່ຄຽງຂ້າງກັນ
ແຕ່ຫັນໜ້າໄປຄົນລະທິດ ໂດຍມີຮູບເຮືອບິນຮົບ ແລະ ທຸງ

ຕໍ່ໜ້າ 2

ໃນສະບັບນີ້

2 ເຫດການ

2 ຂ່າວພາຍໃນ

9 ເສດຖະກິດ-ສັງຄົມ

11 ຂ່າວຕ່າງປະເທດ

16 ມະຫາສານ ມື້ນີ້ : ນ້ຳມັນ, ເງິນ, ຄຳ, ຫວຍ,
ອາກາດ

17 ແຈ້ງການ

18 ທ້າຍສະບັບ

ແຈ້ງການ
· 18:11
ໂມງ

ແຈ້ງການມອດໄຟ
ວັນທີ 30, 31 ຕຸລາ
ແລະ 01 ພະຈິກ 2026
ອ່ານໜ້າ 17 ▸

ເສດຖະກິດ-
ສັງຄົມ

· 15:16
ໂມງ

ກ້າວໄປອີກຂັ້ນ!
CheckinMe ເປີດຕົວ
ລະບົບອັບເດດໃໝ່ປີ...
ອ່ານໜ້າ 9 ▸

ເຫດການ
· 09:25
ໂມງ

ບ້ານຊາຍຟອງໃຕ້
ເມືອງຫາດຊາຍຟອງ
ໄດ້ຮັບການແກ້ໄຂ...
ອ່ານໜ້າ 10 ▸

ພື້ນທີ່ໂຄສະນາ
ໂຄສະນາ

44 × 25 ມມ · ຕິດຕໍ່ WhatsApp 020
5888 6182

ໃຫ້ແບຣນຂອງທ່ານ ຢູ່ໜ້າ 1 ທຸກເຊົ້າ WhatsApp 020 5888 6182

ໂຄສະນາ

ໂຄສະນາໃນ ມະຫາສານ ລາຍວັນ — ໜັງສືພິມ PDF ທີ່ຄົນລາວດາວໂຫຼດ ແລະ ຮັບທາງອີເມວ ທຸກເຊົ້າ



2 ມະຫາສານ ລາຍວັນ ເຫດການ ວັນສຸກ 30 ຕຸລາ 2026 · ສະບັບທີ 011

ຊີ້ແຈງ! ເຫດການພົບເຫັນມືຢູ່ທ້າຍລົດໃຫຍ່ ເປັນມືປອມ ພ້ອມທັ... (ຕໍ່ຈາກໜ້າ 1)

ທາງເຈົ້ າໜ້າທີ່ພະແນກຕຳຫຼວດ
ປກສ ເມືອງສີສັດຕະນາກ ໄດ້ຮີບຮ້ອນ
ຊອກ ຄົ້ ນຫ າ ເ ຈົ້ າ ຂອ ງລົ ດ  ແ ລະ  ໃ ນ
ຕອນບ່າຍຂອງວັນດຽວກັນ ກໍໄດ້ເຊີນເອົາ
ເ ຈົ້ າຂອງລົດເຂົ້ າມາໃຫ້ຂໍ້ມູນ ເພື່ອໃຫ້
ສັງຄົມໄດ້ຮັບຮູ້ຂໍ້ເທັດຈິງທີ່ເກີ ດຂຶ້ນ.

ທ່ານ Ash Brown ເຈົ້າຂອງລົດ
ຊຶ່ງເປັນຄົນຕ່າງປະເທດໄດ້ຊີ້ແຈງວ່າ: ກ່ອນ
ອື່ນ ຂໍໂທດຕໍ່ທຸກທ່ານທີ່ກໍ່ ໃຫ້ເກີດຄວາມ

ຢ້ານກົວຕໍ່ເຄື່ອງຕົບແຕ່ງໃນ ເທສະການ
ວັນ Halloween ຖືເປັນຄວາມຜິດພາດ
ຢ່າງໃຫຍ່ ພວກເຮົາພຽງແຕ່ຢາກນໍາເອົາ
ຄວາມສະນຸກສະໜານ ບັນຍາກາດ ແລະ
ຄ ວ າມ ຕື່ ນ ເ ຕັ້ ນ ຂ ອ ງ ເ ທສ ະ ກ ານ ວັ ນ
Halloween ມາສູ່ປະເທດລາວ.  ຖ້າ
ຫາກ ທຸກ ທ່ ານຢ້ ານກົວຕໍ່ວັນດັ່ ງກ່ າວ ,
ຂ້າພະເຈົ້າຂໍໂທດມານະທີ່ນີ້ດ້ວຍ ພ້ອມ
ດຽວກັນນັ້ນ ພວກເຮົາຂໍສະແດງຄວາມ

ຂອບໃຈຕໍ່ ເ ຈົ້ າໜ້າທີ່  ກອງບັນຊາກ ານ
ປກສ ເມືອງສີສັເຕະນາກ ທີ່ເຮັດໃຫ້ພວກ
ເຮົາ ແລະ ທຸກຄົນມີຄວາມປອດໄພ ຂໍໃຫ້
ເຈົ້າໜ້າທີ່ສືບຕໍ່ເຮັດວຽກຢ່າງຕັ້ງໜ້າ.

ພັທ ສຸວັນໄຊ ບຸນມາວົງ ຫົວໜ້າ
ພະແນກຕຳຫຼວດ ປກສ ເມືອງສີສັດຕະ
ນາກ ໄດ້ກ່າວວ່າ: ຕໍ່ເຫດ ການດັ່ງກ່າວ, ຂໍ
ຮຽກ ຮ້ອງມາຍັງພໍ່ແ ມ່ປະຊາຊົນ ຊາວ
ຄ້າຂາຍ ໃຫ້ມີສະຕິລະວັງຕົວໃນການເສບ

ຂ່າວ ຫລື ການລົງສື່ສັງຄົມອອນລາຍ ຖ້າ
ຫາກພົບເຫັນເຫດການ ຫລື ປະກົດການ
ຫຍໍ້ທໍ້ ເກີດຂຶ້ນ ຫລື ມີເຫດການຄືແບບນີ້
ໃຫ້ຮີບຮ້ອນແຈ້ງຕໍ່ເຈົ້າໜ້າທີ່ ຫລື ອຳນາດ
ກ ານປົກຄອງພວກ ເຮົາ ເພື່ອພ້ອມກັນ
ແກ້ໄຂໃຫ້ທັນເວລາ.

ເນທັນຢາຮູ ຕິດປ້າຍຫາສຽງຮູບຄູ່ທຣຳ ແລະ ເຮືອບິນຮົບ ຫຼັງທ... (ຕໍ່ຈາກໜ້າ 1)

ຊາດອິດສະຣາແອນເປັນພື້ນຫຼັ ງ ສ່ວນ
ຂໍ້ຄວາມພາສາຮິບຣູຢູ່ດ້ ານລຸ່ມລະບຸວ່າ
“ພວກເຮົາມີໂອກາດຊະນະພຽງຄັ້ງດຽວ!”

ປ້າຍຫາສຽງນີ້ປາກົດຂຶ້ນຫຼັງຈາກທີ່
ເນທັນຢາຮູສະແດງຄວາມພາກພູມໃຈຕໍ່
ການໄດ້ຮັບການສະໜັບສະໜູນຈາກທຣຳ
ໃນຊ່ວງກ່ອນການເລືອກຕັ້ງ ພ້ອມທັງສົ່ງ
ສັນຍານວ່າ ຜູ້ນຳທັງສອງອາດກັບມາເປີດ

ສົງຄາມກັບອີຣ່ານອີກຄັ້ ງ ຖ້າຫາກ ເຂົາ
ຊະນະການເລືອກຕັ້ງ ຫຼັງຈາກທີ່ທຣຳກ່າວ
ວ່າ ທັງສອງຝ່າຍຄວນ “ດຳເນີນພາລະກິດ
ໃຫ້ສຳເລັດ”

ແນວໃດກໍຕາມ ການເລືອກຕັ້ງໃນ
ວັນອັງຄານນີ້  ຖື ເ ປັນກ ານເລືອກຕັ້ ງຄັ້ ງ
ທຳອິດຂອງອິດສະຣາແອນ ນັບຕັ້ງແຕ່ກຸ່ມ
ຮາມາສເປີດສາກໂຈມຕີເມື່ອວັນທີ 7 ຕຸລາ

2023 ແລະ ເປັນໂອກາດຄັ້ງທຳອິດທີ່ຜູ້ມີ
ສິດປ່ອນບັດຈະໄດ້ຕັດສິນຜົນງານຂອງ
ລັດຖະບານ ຕໍ່ກັ ບຄວາມລົ້ມເຫຼວດ້ານ
ຄວາມໝັ້ນຄົງຄັ້ງຮ້າຍແຮງທີ່ສຸດໃນຮອບ
ຫຼ າຍຊົ່ ວອາຍຸຄົນ  ລວມທັ ງສົ ງຄ າມທີ່
ເກີ ດຂຶ້ນໃນຫຼາຍແນວຮົບຫຼັງຈາກນັ້ນ

ສຳລັບຜົນສຳຫຼວດຄວາມຄິດເຫັນ
ຂອງປະຊາຊົນອິດສະຣາແອນ ຊີ້ວ່າ ພັກ

Likud ຂອງເນທັນຢາຮູ ມີແນວໂນ້ມຈະ
ສູນເສຍບ່ອນນັ່ງໃນລັດຖະສະພາ ຊຶ່ງອາດ
ເຮັດໃຫ້ກຸ່ມພັນທະມິດລັດຖະບານຂອງ
ເຂົາ ທີ່ປະກອບດ້ວຍພັກຝ່າຍຂວາ ພັກ
ຝ່າຍຂວາຈັດ ແລະ ພັກຊາວຢິວອໍໂທດັ
ອກຊ໌ທີ່ຍຶດຖືສາສະໜາຢ່າງເຄັ່ງຄັດ ສູນ
ເສຍສຽງຂ້າງຫຼາຍໃນລັດຖະສະພາທີ່ມີຢູ່
ຢ່າງສະເໝີຕົວໄປ

ຂ່າວພາຍໃນ

ຂ່າວພາຍໃນ · 20:55 ໂມງ · ອ່ານ 2 ຄັ້ງ

ຮອງນາຍົກລັດຖະມົນຕີ ຕ້ອນຮັບທູດແຫ່ງ ລາຊະອານາຈັກຊູແອດ ປະຈຳລາວ

ໂອກ າດດ່ັ ງກ່ າວ  ,  ທ່ ານ  ທອງ
ສະຫວັນ ພົມວິຫານ ໄດ້ສະແດງຄວາມ
ຍິນດີຕ້ອນຮັບ  ແ ລະ ສະແ ດງຄວາມ
ຊົມເຊີຍຕໍ່ທ່ານ ນາງ ແອນນາ ຮາມມາ
ແກຣນ ທ່ີໄດ້ຮັບການແຕ່ງຕັ້ງໃຫ້ມາດໍາລົງ
ຕໍ າແ ໜ່ ງ ເ ປັນ ເ ອກ ອັກ ຄະລາຊະທູດ

ວິ ສ າ ມັ ນ ຜູ້ ມີ ອໍ າ ນ າ ດ ເ ຕັ ມ  ແ ຫ່ ງ
ລາຊະອານາຈັກ  ຊູແອດ ປະຈຳ ສປປ
ລາວ.

ສອງຝ່າຍໄດ້ຕີລາຄາສູງການພົວພັນ
ຮ່ວມມືອັນດີງາມລະຫວ່າງ ສປປ ລາວ
ແ ລ ະ  ຊູ ແ ອ ດ  ເ ປັ ນ ເ ວ ລ າ ກ ວ່ າ  6

ທົດສະວັດຜ່ານມາ. ພ້ອມກັນນີ້, ທ່ານຮອງ
ນາຍົກລັດຖະມົນຕີ ໄດ້ສະແດງຄວາມ
ຂອບໃຈຢ່າງຈິງໃຈຕໍ່ການຊ່ວຍເຫລືອເພື່ອ
ກ ານພັດທະນາ  ໂດຍຜ່ ານຂອບກ ານ
ຮ່ວມມືຂອງສະຫະພາບເອີຣົບ (EU) ຊຶ່ງ
ກາຍເປັນການປະກອບສ່ວນສໍາຄັນ ແລະ

ໜັກ ແໜ້ນຕໍ່ ເ ປົ້ າໝ າຍກ ານພັດທະນາ
ເສດຖະກິດ-ສັງຄົມ ຂອງ ສປປ ລາວ
ລວມທັງການຈັດຕ້ັງປະຕິບັດວາລະ 2030
ເ ພ່ື ອ ກ າ ນ ພັ ດ ທ ະ ນ າ ແ ບ ບ ຢື ນ ຍົ ງ .
ນອກຈາກນັ້ນ, ກໍຍັງໄດ້ແຈ້ງໃຫ້ທ່ານທູດ
ຊາບກ່ຽວກັບຄວາມພ້ອມໃນການອອກ

ຕໍ່ໜ້າ 3

ຮອງນາຍົກລັດຖະມົນຕີ ຕ້ອນຮັບທູດແຫ່ງ ລາຊະອານາຈັກຊູແອ... (ຕໍ່ຈາກໜ້າ 2)

ຈ າ ກ ສ ະ ຖ າ ນ ະ ພ າ ບ ປ ະ ເ ທ ດ ດ້ ອ ຍ
ພັດທະນາ, ພ້ອມທັງສະແດງຄວາມຫວັງ
ເປັນຢ່າງຍ່ິງວ່າສະຫະພາບເອີຣົບ ຈະສືບຕ່ໍ
ໃຫ້ການສະໜັບສະໜູນ ສປປ ລາວ ໃນ
ດ້ານຕ່າງໆທີ່ກ່ ຽວຂ້ອງພາຍຫລັງທີ່ຫລຸດພ້ົນ
ການອອກຈາກສະຖານະພາບ ປະເທດ
ດ້ອຍພັດທະນາຢ່າງເປັນທາງການໃນທ້າຍປີ

2026  ແ ລ ະ  ໄດ້ ສ ະ ເ ໜີ ໃ ຫ້ ຊູ ແ ອ ດ
ພິ ຈ າ ລ ະ ນ າ ສື ບ ຕໍ່ ໃ ຫ້ ກ າ ນ ຮ່ ວ ມ ມື ,
ສະໜັບສະໜູນ ແລະ ຊຸກຍູ້ສົ່ງເສີມໃຫ້
ບັນດານັກທຸລະກິດຫັນມາລົງທຶນຢູ່ ສປປ
ລາວ ໃຫ້ຫລາຍຍ່ິງຂ້ຶນໂດຍສະເພາະໃນ
ຂົງເຂດພະລັງງານສະອາດ, ການທ່ອງທ່ຽວ
ແລະ ຂະແໜງອື່ນໆທ່ີທັງສອງຝ່າຍມີທ່າ

ແຮງຮ່ວມກັນລວມທັງກ ານໄປມາຫາສູ່
ລະຫວ່າງ ປະຊາຊົນຂອງສອງປະເທດ.

ໃນໂອກາດດຽວກັນນີ້, ທ່ານ ເອກ
ອັກຄະລາຊະທູດ ນາງ ແອນນາ ຮາມມາ
ແກຣນ ກໍໄດ້ສະແດງຄວາມຂອບໃຈຕໍ່ຄຳ
ເວົ້າອັນຈົບງາມ ແລະ ການຕ້ອນຮັບອັນ
ອົບອຸ່ນ ພ້ອມທັງສະແດງຄວາມໝາຍໝັ້ນ

ທີ່ຈະປະຕິບັດໜ້າທີ່ການທູດຂອງຕົນຢ່າງ
ສຸດຄວາມສາມາດເພື່ອສືບຕໍ່ຊຸກຍູ້ສົ່ງເສີມ
ສ າຍພົວພັນມິດຕະພາບ  ແ ລະ  ກ ານ
ຮ່ວມມືທີ່ດີລະຫວ່າງ ສປປ ລາວ ແລະ ຊູ
ແອດ ໃຫ້ໄດ້ຮັບການສືບຕໍ່ເສີມຂະຫຍາຍ
ແລະ ແຕກດອກອອກຜົນຍິ່ງໆຂຶ້ນ.

ຂ່າວພາຍໃນ · 14:50 ໂມງ · ອ່ານ 2 ຄັ້ງ

ອົງການກາແດງແຫ່ງຊາດລາວເຄື່ອນໄຫວຮັບບໍລິຈາກເລືອດຢູ່ ຮວຜທ
ສະຖາບັນເລືອດແຫ່ງຊາດ ອົງການກາແດງແຫ່ງຊາດ

ລາວ ໄດ້ເຄື່ອນໄຫວຮັບບໍລິຈາກເລືອດແບບສະໝັກໃຈຢູ່
ໂຮງຮຽນວັດທະນະທຳຊົນເຜົ່າກອງທັບ (ຮວຜທ) ໃນວັນທີ
20 ຕຸລາ 2026 ໂດຍມີ ສະຫາຍ ພັນໂທ ທອງສຸກ ອຸດົມ
ພອນ ຮອງຫົວໜ້າຫ້ອງພະລາທິການ-ເຕັກນິກ ໂຮງຮຽນ
ວັດທະນະທຳຊົນເຜົ່າກອງທັບ, ສະຫາຍ ພັນໂທ ເພັດສະ
ໝອນ ແກ້ວສຸວັນ ຜູ້ປະສານງານວຽກງານບໍລິຈາກເລືອດ
ຂອງກອງທັບ, ທ່ານ ສຸລິນ ສີປະມວນ ຫົວໜ້າພະແນກ
ເກັບຮັກສາ ແລະ ແຈກຈ່າຍເລືອດ, ພ້ອມດ້ວຍພະນັກງານ-
ນັກ ຮົບ, ນ້ອງນັກ ຮຽນ, ສະມາຊິກ ຊາວໜຸ່ມ -ແມ່ຍິ ງ
ເຂົ້າຮ່ວມ.

ທ່ານ ສຸລິນ ສີປະມວນ ໄດ້ໃຫ້ຮູ້ວ່າ: ການບໍລິຈາກ
ເລືອດໃນຄັ້ງນີ້ ແມ່ນການປະກອບສ່ວນຊ່ວຍເຫຼືອສັງຄົມ,

ຊ່ວຍກອບກູ້ເອົາຊີວິດຄົນເຈັບ ບໍ່ວ່າຈະ
ເ ປັນຄົນ ເ ຈັບສຸກ ເ ສີນ  ແລະ ຄົນ ເ ຈັບ
ປິ່ນປົວຍາວນານທີ່ກຳ ລັງຕ້ອງການເລືອດ.
ໃນປັດຈຸບັນ ຄວາມຕ້ອງການເລືອດເພື່ອ

ໃຊ້ເຂົ້າໃນການປິ່ນປົວເພີ່ມສູງຂຶ້ນຫຼາຍໃນ
ແຕ່ລະປີ, ແຕ່ເລືອດບໍ່ມີໂຮງງານຜະລິດ, ບໍ່
ແ ມ່ນວັດຖຸທີ່ຊື້ -ຂ າຍກັນໄດ້  ແ ລະ ບໍ່
ສາມາດນຳໃຊ້ສານອື່ນມາທົດແທນໄດ້.

ສະນັ້ນ, ກ ານບໍລິຈາກ ເລືອດຈຶ່ງເປັນສິ່ງ
ສຳຄັນ ແລະ ຈຳເປັນທີ່ສຸດ.

ການບໍລິຈາກເລືອດໃນຄັ້ງນີ້, ມີຜູ້
ສະໝັກໃຈບໍລິຈາກ ເລືອດທັງໝົດ 22

ສະຫາຍ, ສາມາດບໍລິຈາກເລືອດຕົວຈິງໄດ້
ຊາຍ 16 ສະຫາຍ, ຍິງ 6 ສະຫາຍ ແລະ
ໄດ້ເລືອດທັງໝົດ 16 ຖົງ.

ຂ່າວ: ໂອລິນ ມິ່ງມີໄຊ

ຮັບ ມະຫາສານ ລາຍວັນ ທາງອີເມວ ຟຣີ

ຂ່າວພາຍໃນ · 10:44 ໂມງ · ອ່ານ 2 ຄັ້ງ

ກຽມສະຫຼອງວັນອາຫານໂລກ, ວັນສາກົນ ແລະ ສັບປະດາແຫ່ງຊາດ ເພື່ອລຶບລ້າງ
ຄວາມທຸກຍາກ 17-24 ຕຸລາ

ໃນວັນທີ  15  ຕຸລ າ  2026  ນີ້ ,
ທ່ານ ລິນຄຳ ດວງສະຫວັນ ລັດຖະມົນຕີ
ກະຊວງກະສິກຳ ແລະ ສິ່ງແວດລ້ອມ ໄດ້
ຖະແຫຼງຂ່າວເນື່ອງໃນໂອກາດວັນອາຫານ
ໂລ ກ ,  ວັ ນ ສ າກົ ນ  ແ ລ ະ  ສັ ບ ປ ະດ າ
ແຫ່ງຊາດ ເພື່ອລຶບລ້າງຄວາມທຸກຍາກ ປີ
2026 ວ່າ: ໃນປີ 2026 ນີ້ , ກະຊວງ
ກະສິກຳ ແລະ ສິ່ງແວດລ້ອມ ໄດ້ຮ່ວມກັບ
ສູນກາງຊາວໜຸ່ມປະຊາຊົນປະຕິວັດລາວ,
ສະຫະພັນແມ່ຍິງລາວ ແລະ ບັນດາຄູ່ຮ່ວມ
ພັດທະນາ ຈະຈັດງານສະເຫຼີມສະຫຼອງວັນ

ອາຫານໂລກ ຄົບຮອບ 46 ປີ ພາຍໃຕ້ຄຳ
ຂວັນ: “ພັດທະນາໃນມື້ນີ້  ເພື່ອຄວາມ
ອຸດົມສົມບູນໃນອະນາຄົດ” ໃນວັນທີ
6-7 ພະຈິກ 2026 ທີ່ສວນອາຊຽນປະຕູ
ໄຊ, ນະຄອນຫຼວງວຽງຈັນ. ພາຍໃນງານ
ປະກອບມີຫຼາຍກິດຈະກຳທີ່ສຳຄັນ ເປັນ
ຕົ້ນ ເວທີສຳມະນາແຫ່ງຊາດ ກ່ຽວກັບ
ສະບຽງອາຫານ, ເວທີຊາວໜຸ່ມລາວ ເລົ່າ
ປະສົບກ ານ ແລະ ສົນທະນາກ່ຽວກັບ
ລະບົບສະບຽງອາຫານແບບຍືນຍົງ, ງານ

ວ າ ງ ສ ະ ແ ດ ງ ບັ ນ ດ າ ນ ະ ວັ ດ ຕ ະ ກຳ ,
ຜະລິດຕະພັນກະສິກຳ ແລະ ອື່ນໆ.

ທ່ານ ລິນຄຳ ດວງສະຫວັນ ຍັງໄດ້
ກ່າວຕື່ມວ່າ: ອີງຕາມຂໍ້ມູນຂອງອົງການ
ອາຫານ ແລະ ການກະເສດ ຂອງສະຫະ
ປະຊາຊາດ (FAO), ວິກິດການຄວາມອຶດ
ຫິວ  ແ ລະ ກ ານຂາດສານອາຫານໃນ
ທົ່ວໂລກ ຍັງເປັນສິ່ງທ້າທາຍອັນໜັກໜ່ວງ
ຊຶ່ງປັດຈຸບັນມີປະຊາກອນປະມານ 7,8%
ຂອງປະຊາກອນໂລກ ທີ່ປະສົບກັບບັນຫາ
ຄ ວ າ ມ ອຶ ດ ຫິ ວ  ແ ລ ະ  ອີ ກ  25,8%

ປະສົບກັບຄວາມບໍ່ໝັ້ນຄົງດ້ານສະບຽງ
ອາຫານໃນລະດັບປານກາງ ຫຼື ຮຸນແຮງ
ເນື່ອງຈາກຜົນກະທົບຂອງຄວາມຜັນຜວນ
ທາງເສດຖະກິດ, ສົງຄາມ ແລະ ໄພພິບັດ
ຕ່າງໆ. ສຳລັບ ສປປ ລາວ ບັນຫາຄວາມ
ທຸກຍາກກໍຍັງເປັນສິ່ງທ້າທາຍ ຊຶ່ງປັດຈຸບັນ
ຍັງມີຄອບຄົວທຸກຍາກກວມ 14,7%
ຂອ ງຄອບຄົ ວທັ ງໝົ ດ  ແ ລະ  ອັ ດຕ າ
ການຂາດສານອາຫານຂອງເດັກນ້ອຍອາຍຸ
ຕ່ຳກວ່າ 5 ປີ ຍັງຢູ່ລະດັບສູງ.

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.

ຂ່າວພາຍໃນ · 20:15 ໂມງ · ອ່ານ 1 ຄັ້ງ

ສປປ ລາວ ກະກຽມຄວາມພ້ອມກ່ອນເຂົ້າຮ່ວມກອງປະຊຸມລັດພາຄີສົນທິສັນຍາ ສປຊ ວ່າດ້ວຍ
ການປ່ຽນແປງດິນຟ້າອາກາດ ຄັ້ງທີ 31

ຈຸດປະສົງຫຼັກຂອງກອງປະຊຸມສຳມະນາ ແມ່ນເພື່ອ
ກະກຽມຄວາມພ້ອມດ້ານເນື້ອໃນ, ທັດສະນະ, ຈຸດຢືນ
ແລະ ບຸລິມະສິດແຫ່ງຊາດຂອງ ສປປ ລາວ ສຳລັບການ
ເຈລະຈາໃນ COP31, ພ້ອມທັງປຶກສາຫາລືບັນຫາພົ້ນເດັ່ນ
ທີ່ຄາດວ່າຈະຍົກຂຶ້ນໃນກອງປະຊຸມ COP31 ແລະ ທັງ
ເປັນການໂຄສະນາເຜີຍແຜ່ວຽກງານການປ່ຽນແປງດິນຟ້າ
ອາກາດໃຫ້ແກ່ພາກສ່ວນຕ່າງໆ ໂດຍສະເພາະແມ່ນວຽກງານ
ການຮ່ວມມືພາຍໃຕ້ຂອບສົນທິສັນຍາ.

ທ່ານ ນາງ ຈັນທະຄອນ ບົວລະພັນ ໄດ້ກ່າວວ່າ:
ລັດຖະບານ ສປປ ລາວ ໃຫ້ຄວາມສຳຄັນຕໍ່ກ ານແກ້ໄຂ
ບັນຫາກ ານປ່ຽນແປງດິນຟ້ າອາກ າດ ແລະ ມີຄວາມ
ພະຍາຍາມຢ່າງຈິງຈັງໃນການດຳເນີນມາດຕະການທັງພາຍໃນ
ປະເທດ ແລະ ຮ່ວມມືກັບປະຊາຄົມໂລກ ເພື່ອຮັບມືກັບສິ່ງ

ທ້ າທ າຍດັ່ ງກ່ າວ .  ສປປ  ລ າວ  ໄດ້ມີ
ສ່ວນຮ່ວມໃນຂອບການຮ່ວມມືສາກົນ
ດ້ານສິ່ງແວດລ້ອມ ແລະ ສະພາບອາກາດ
ໂດຍໄດ້ເຂົ້ າເ ປັນພາຄີຂອງສົນທິສັນຍາ
ສະຫະປະຊາຊາດ ວ່າດ້ວຍການປ່ຽນແປງ
ດິ ນ ຟ້ າ ອ າ ກ າ ດ  ( UNFCCC)  ໃ ນ ປີ
1995, ອະນຸສັນຍາກຽວໂຕ (Kyoto
Protocol) ໃນປີ 2003 ແລະ ສັນຍາ
ປ າຣີ  ( Paris  Agreement)  ໃ ນ ປີ
2016. ນອກນີ້, ລາວຍັງສືບຕໍ່ປະກອບ
ສ່ວນໃນການຈັດຕັ້ງພັນທະພາຍໃຕ້ຂອບ
ສົນທິສັນຍາ ໂດຍຄຳນຶ ງເ ຖິ ງຫຼັກ ກ ານ
ຄວາມຮັບຜິດຊອບຮ່ວມກັນ ແຕ່ແຕກຕ່າງ
ກັ ນ ຕ າມ ຄວ າມ ສ າມ າດຂອ ງແ ຕ່ ລ ະ
ປະເທດ. ການເຂົ້າຮ່ວມ COP31 ບໍ່ພຽງ
ແຕ່ເປັນການປະຕິບັດພັນທະຂອງປະເທດ

ຕໍ່ປະຊາຄົມສາກົນເທົ່ານັ້ນ ແຕ່ຍັງເປັນ
ໂອກາດສຳຄັນໃຫ້ ສປປ ລາວ ສາມາດ
ສະແຫວງຫາກ ານສະໜັບສະໜູນດ້ານ
ເຕັກນິກ , ວິຊາກ ານ ແລະ ງົບປະມານ
ເພື່ອເພີ່ມທະວີປະສິດທິຜົນໃນການດຳເນີນ
ວຽກງານດ້ານການປ່ຽນແປງດິນຟ້າອາກາດ
ພາຍໃນປະເທດ.

ໃນກອງປະຊຸມ, ຜູ້ເຂົ້າຮ່ວມຍັງໄດ້
ແລກປ່ຽນຄວາມຄິດເຫັນກ່ຽວກັບການ
ລະດົມຊັບພະຍາກອນ, ການເສີມສ້າງຂີດ
ຄວາມສາມາດຂອງສະຖາບັນ, ການປັບປຸງ
ການເຂົ້າເຖິງເຕັກໂນໂລຊີ ແລະ ການເສີມ
ສ້ າ ງຄວ າມ ຢືດຢຸ່ ນຕໍ່ ຜົ ນກ ະທົບຈ າກ
ສະພາບອາກາດ ໂດຍເນັ້ນໃຫ້ເຫັນເຖິງ
ຄ ວ າມ ຈຳ ເ ປັ ນ ໃ ນ ກ ານ ປ ະ ສ ານ ງ ານ
ລະຫວ່າງພາກລັດ ແລະ ຄູ່ຮ່ວມພັດທະນາ,

ການຂະຫຍາຍໂອກາດເຂົ້າເຖິງແຫຼ່ງທຶນ
ດ້ານສະພາບອາກາດ ແລະ ການເພີ່ມພູນ
ການຮ່ວມມືສາກົນ.

ການກະກຽມດັ່ງກ່າວ, ຄາດວ່າຈະ
ຊ່ວຍໃຫ້ ສປປ ລາວ ມີຈຸດຢືນທີ່ຊັດເຈນ
ໃນເວທີເຈລະຈາສາກົນ, ສາມາດປະສານບຸ
ລິມະສິດດ້ານສະພາບອາກາດໃຫ້ສອດຄ່ອງ
ກັບເປົ້ າໝ າຍກ ານພັດທະນາແຫ່ງຊາດ
ແລະ ນຳເອົາຄຳໝັ້ນສັນຍາດ້ານສະພາບ
ອາກ າດໄປສູ່ກ ານປະຕິບັດຢ່າງເປັນຮູບ
ປະທຳ ເພື່ອສ້າງຄວາມຢືດຢຸ່ນ ແລະ ການ
ພັດທະນາທີ່ຍືນຍົງໃຫ້ແກ່ປະເທດ.

ກອງປະຊຸມລັດພາຄີສົນທິສັນຍາ
ຂອບວຽກສະຫະປະຊາຊາດ ວ່າດ້ວຍການ
ປ່ຽນແປງດິນຟ້າອາກາດ ຄັ້ງທີ 31 ຈະຈັດ
ຂຶ້ນທີ່ເມືອງອັນຕາລະຢາ ປະເທດຕວັກກີ

ໃນວັນທີ 9-20 ພະຈິກ 2026, ຄາດວ່າ
ຈະເນັ້ນໜັກໃສ່ການປ່ຽນຄຳໝັ້ນສັນຍາ
ດ້ານສະພາບອາກາດໃຫ້ເປັນການປະຕິບັດ
ຢ່າງເປັນຮູບປະທຳ, ການເລັ່ງຫັນປ່ຽນໄປສູ່
ພະລັງງານສະອາດ, ການລະດົມທຶນ ແລະ
ການລົງທຶນດ້ານສະພາບອາກາດ, ກ ານ
ເສີມສ້າງການປັບຕົວ ແລະ ຄວາມຢືດຢຸ່ນ
ຕໍ່ ຜົ ນ ກ ະ ທົ ບ ຈ າ ກ ສ ະ ພ າ ບ ອ າ ກ າ ດ
ຕະຫຼອດຮອດກ ານຊຸກ ຍູ້ ກ ານຈັດຕັ້ ງ
ປະຕິບັດກ ານປະກອບສ່ວນທີ່ປະເທດ
ກຳ ນົ ດ ເ ອ ງ  ( NDCs)  ແ ລ ະ  ຮັ ກ ສ າ
ເ ປົ້ າໝ າຍ ຈຳ ກັ ດ ກ າ ນ ເ ພີ່ ມ ຂຶ້ ນ ຂ ອ ງ
ອຸນຫະພູມໂລກບໍ່ໃຫ້ເກີນ 1,5 ອົງສາ.

ຂ່າວພາຍໃນ · 19:44 ໂມງ · ອ່ານ 1 ຄັ້ງ

ເພີ່ມທະວີການສ້າງຄວາມຮັບຮູ້-ເຂົ້າໃຈກ່ຽວກັບພິດຈາກສານເມຕາໂນນໃນເຄື່ອງດື່ມທີ່ມີທາດເຫລົ້າ
ໃນລະຫວ່າງວັນທີ 25-27 ຕຸລາ 2025 ຢູ່ບຸນ

ຊ່ວງເຮືອວັດຈັນ, ນະຄອນຫຼວງວຽງຈັນ. ຊຶ່ງເມຕາໂນນ
ແມ່ນສານພິດອັນຕະລາຍຊະນິດໜຶ່ງທີ່ອາດປົນຢູ່ໃນເຫຼົ້າ
ເຖື່ອນ ຫຼື  ເຫຼົ້ າປອມ, ເມື່ອດື່ມສານດັ່ງກ່າວເຂົ້ າໄປສູ່
ຮ່າງກາຍ ມັນຈະທຳລາຍເຊວລະບົບປະສາດ ແລະ ລະບົບ
ຫາຍໃຈ.

ໃນກິດຈະກຳຄັ້ງນີ້, ທີມງານແມ່ນໄດ້ໃຫ້ຄວາມຮູ້
ກ່ ຽວກັບອາການ ແລະ ສັນຍານເຕືອນສຳລັບຜູ້ທີ່ດື່ມສານ

ເມຕາໂນນ ທີ່ປົນຢູ່ໃນເຄື່ອງດື່ມທີ່ມີທາດເຫຼົ້າເຂົ້າໄປໃນ
ຮ່າງກາຍ ມັກເລີ່ມສະແດງອາການອອກພາຍໃນ 12–24
ຊົ່ວໂມງຫຼັງຈາກດື່ມ, ຄ້າຍຄືອາການເມົາຄ້າງ ແຕ່ຮຸນແຮງ
ກວ່າປົກກະຕິ ຫຼື ຮຸນແຮງຂຶ້ນເລື້ອຍໆ ຊຶ່ງຈະເຮັດໃຫ້ຜູ້ທີ່
ໄດ້ຮັບສານດັ່ງກ່າວອາດມີອາການເພີ່ມດັ່ງນີ້: ຕາຟາງ, ຕາ
ແພ້ແສງ, ຕາເຫັນເປັນຈຸດດຳລອຍໄປມາ, ຕາເຫັນແສງ
ຍິບຍັບ, ການເບິ່ງເຫັນແຄບລົງ ຫຼື ຕາບອດ; ເຈັບຫົວ,
ມຶນງົງ, ວິນຫົວ ແລະ ອ່ອນເພຍ; ເຈັບທ້ອງ ແລະ ປຸ້ນ

ທ້ ອ ງ ;  ຫ າ ຍ ໃ ຈ ຍ າ ກ  ຫຼື  ຫ າ ຍ ໃ ຈ
ຜິດປົກກະຕິ. ຖ້າມີອາການເຫຼົ່ານີ້ ຄວນໄປ
ພົບແພດດ່ວນ.

ກິ ດ ຈ ະ ກຳ ຄັ້ ງ ນີ້  ແ ມ່ ນ ໜຶ່ ງ ໃ ນ
ກິດຈະກຳຂອງໂຄງການສ້າງຄວາມເຂັ້ມ
ແຂງໃນວຽກ ງານເຝົ້ າລະວັງ, ປ້ອງກັນ
ແລະ ໂຕ້ຕອບດ້ານຄວາມປອດໄພຂອງ

ອາຫານ ແລະ ເຄື່ອງດື່ມທີ່ມີທາດເຫຼົ້ າ
ຢູ່ໃນ ສປປ ລາວ (2025-2027) ໂດຍ
ໄດ້ຮັບສະໜັບສະໜູນດ້ານງົບປະມານຈາກ
ລັດຖະບານອົດສະຕຣາລີ ແລະ ດຳເນີນ

ງານຜ່ານການຮ່ວມມືລະຫວ່າງ ກົມອາຫານ
ແລະ ຢາ ກະຊວງສາທາລະນະສຸກ ແລະ
ອົງການ CHAI.

ລັດຖະບານຍີ່ປຸ່ນ ໃຫ້ການຊ່ວຍເຫຼືອໂຄງການກໍ່ສ້າງໂຮງໝໍນ້ອຍຢູ່ແຂວງໄຊຍະບູລີ
ພາຍໃຕ້ໂຄງການຊ່ວຍເຫຼືອລ້າຂັ້ນຮາກຖານ (GGP)

ໂດຍການຮ່ວມລົງນາມມອບ-ຮັບການຊ່ວຍເຫຼືອ ລະຫວ່າງ
ທ່ານ ໂຄອິຊຶມິ ຊິໂຕະມຸ ເອກອັກຄະຣາຊະທູດຍີ່ປຸ່ນ ປະຈຳ
ສປປ ລາວ ແລະ ທ່ານ ຈັນທະວົງ ອ່ອນສົມລີ ຫົວໜ້າ
ຫ້ອງການສາທາລະນະສຸກເມືອງໄຊຍະບູລີ, ມີທ່ານ ເພັງ
ນິລັນ ຄຳພັນເພັງ ເລຂາຄະນະພັກແຂວງໄຊຍະບູລີ ແລະ
ພາກສ່ວນກ່ຽວຂ້ອງ ເຂົ້າຮ່ວມເປັນສັກຂີພິຍານ ຊຶ່ງໂຄງການ
ດັ່ງກ່າວມີຈຸດປະສົງໃນການຍົກລະດັບການເຂົ້າເຖິງການ
ປິ່ນປົວເບື້ອງຕົ້ນ ໂດຍການກໍ່ສ້າງອາຄານປິ່ນປົວໃໝ່, ພ້ອມ
ທັງສະໜອງສິ່ງອຳນວຍຄວາມສະດວກ ແລະ ຕິດຕັ້ງຖັງເກັບ
ນ້ຳໃຫ້ແກ່ບ້ານຫ້ວຍຂົວຫຼວງ ເມືອງໄຊຍະບູລີ.

ທ່ານ ໂຄອິຊຶມິ ຊິໂຕະມຸ ໄດ້ກ່າວວ່າ: ອາຄານປິ່ນປົວ
ຂອງໂຮງໝໍນ້ອຍຫ້ວຍຂົວຫຼວງ ໄດ້ສ້າງຂຶ້ນໃນປີ 1994,

ມີກ ານເປ່ ເ ພເສຍຫາຍຢ່າງໜັກໜ່ວງ,
ອາຄານຍັງຕັ້ງຢູ່ເຂດຕ່ຳລຽບແຄມແມ່ນ້ຳ
ຂອງ ຈຶ່ງເຮັດໃຫ້ເກີດນ້ຳຖ້ວມຕາມພື້ນທຸກ
ໆຄັ້ງທີ່ມີຝົນຕົກໜັກ. ໂຄງການດັ່ງກ່າວ
ຈະໄດ້ກໍ່ສ້າງອາຄານປິ່ນປົວຫຼັງໃໝ່ຢູ່ບ່ອນ
ທີ່ປອດໄພ ແລະ ບໍ່ໄດ້ຮັບຜົນກະທົບຈາກ
ນ້ຳ ຖ້ ວ ມ  ຊຶ່ ງ ເ ປັ ນ ຕ ອ ນ ດິ ນ ທີ່ ພໍ່ ແ ມ່
ປະຊາຊົນໄດ້ກະກຽມໄວ້. ຂ້າພະເຈົ້າຫວັງ

ວ່າ ພາຍຫຼັງທີ່ອາຄານປິ່ນປົວຫຼັງໃໝ່ກໍ່ສ້າງ
ສຳເລັດ ຈະຊ່ວຍໃຫ້ສະພາບແວດລ້ອມ
ການປິ່ນປົວໃນໂຮງໝໍນ້ອຍຫ້ວຍຂົວຫຼວງ
ໄດ້ຮັບການຍົກລະດັບໃຫ້ດີຍິ່ງຂຶ້ນ.

ໂຄງການຊ່ວຍເຫຼືອລ້າຂັ້ນຮາກຖານ
ແມ່ນການສະໜອງທຶນທີ່ຈຳເປັນໃຫ້ແກ່
ໂ ຄ ງກ າ ນ ຂ ະ ໜ າ ດ ນ້ ອ ຍ  ທີ່ ໃ ຫ້ ຜົ ນ
ປະໂຫຍດໂດຍກົງແກ່ປະຊາຊົນຜູ້ອາໄສ

ແລະ ມີຈຸດປະສົງເ ພື່ອກ ານພັດທະນາ
ເສດຖະກິດ-ສັງຄົມຂອງປະເທດລາວ ໂດຍ
ອີງຕາມຄວາມຕ້ອງກ ານພື້ນຖານຂອງ
ມະນຸດເປັນຫຼັກ.

ໄລຍະຜ່ານມາ, ລັດຖະບານຍີ່ປຸ່ນ
ໄດ້ໃຫ້ການສະໜັບສະໜູນແກ່ແຂວງໄຊ
ຍະບູ ລີ  ລ ວມ ເ ປັ ນມູ ນ ຄ່ າຫຼ າ ຍກ ວ່ າ
1.700.000 ໂດລາສະຫະລັດ ເປັນຕົ້ນ

ໃນດ້ານກ ານສຶກສາ, ສາທາລະນະສຸກ
ແລະ ລະບົບນ້ຳລິນ. ຍີ່ປຸ່ນ ຈະສືບຕໍ່ໃຫ້
ການຊ່ວຍເຫຼືອປະເທດລາວໃນການປັບປຸງ
ພື້ນຖານຊີວິດກ ານເປັນຢູ່ຂັ້ນຮາກຖານ
ຕໍ່ໄປ ເພື່ອຮັບປະກັນ “ບໍ່ໃຫ້ມີໃຜຖືກຖິ້ມ
ໄວ້ທາງຫຼັງ” ຜ່ານການແກ້ໄຂຄວາມແຕກ
ໂຕນໃນພາກພື້ນ.

ຂ່າວພາຍໃນ · 18:13 ໂມງ · ອ່ານ 1 ຄັ້ງ

ອະດີດຮອງປະທານປະເທດ ເຄື່ອນໄຫວຢ້ຽມຢາມໂຮງຮຽນປະຖົມບ້ານແກ
ໂດຍການຮ່ວມນໍາພາຂອງທ່ານ ອາລຸນໄຊ ສູນນະ

ລາດ ກໍາມະການສູນກາງພັກ, ເລຂາຄະນະບໍລິຫານງານພັກ
ແຂວງ, ປະທານສະພາປະຊາຊົນແຂວງຈໍາປາສັກ, ມີຄະນະ
ນໍາແຂວງ, ນະຄອນ, ຕາແສງ, ພະແນກສຶກສາທິກ ານ
ແລະ ກິລາແຂວງ, ຫ້ອງການ ສຶກສາທິການ ແລະ ກິລາ
ນະຄອນ, ຂະແໜງການກ່ຽວຂ້ອງ, ຄູ- ອາຈານ ແລະ
ນັກຮຽນເຂົ້າຮ່ວມ.

ການຢ້ຽມຢາມໃນຄັ້ງນີ້, ທ່ານ ນາງ ປານີ ຢາທໍ່ຕູ້
ໄດ້ຮັບຟັງລາຍງານໂດຍຫຍໍ້ກ່ ຽວກັບສະພາບໄພພິບັດນໍ້າ
ຖ້ວມທີ່ເກີດຂຶ້ນໃນລະດູຝົນທີ່ຜ່ານມາ ຊຶ່ງສົ່ງຜົນກະທົບຕ່ໍ
ຫລາຍບ້ານໃນນະຄອນປາກເຊ ໂດຍສະເພາະໂຮງຮຽນ
ປະຖົມບ້ານແກ ໄດ້ຮັບຜົນເສຍຫາຍຫລາຍສົມຄວນເປັນ
ຕ້ົນປ້ຶມຄູ່ມືຄູ, ກະດານດໍາ, ຕູ້ໃສ່ເອກະສານ, ອາຄານຮຽນ
2 ຫລັງຖືກຜົນກະທົບນໍ້າຖ້ວມ ລວມມູນຄ່າເສຍຫາຍ
15.000.000 ກີບ, ຫລັງຈາກນໍ້າບົກແຫ້ງ ທາງໂຮງຮຽນ

ກໍຄື ຄູ-ອາຈານ ແລະ ນ້ອງນັກຮຽນໄດ້
ຮ່ວມກັນເຮັດອະນາໄມລ້າງຫ້ອງກ ານ,
ຫ້ອງຮຽນ, ໂຕະ-ຕັ່ງ ແລະ ເຄື່ອງໃຊ້ຕ່າງໆ
ໃຫ້ມີຄວາມສະອາດຈົບງາມ ເພື່ອເປີດສົກ
ຮ ຽ ນ ໃ ໝ່ ໄດ້ ທັ ນ ຕ າມ ກຳ ນົ ດ ເ ວ ລ າ .
ໂອກາດນີ້, ທ່ານ ນາງ ປານີ ຢາທ່ໍຕູ້ ກໍ ໄດ້ມີ
ຄຳເຫັນໂອ້ລົມໂດຍສະແດງຄວາມຢື້ຢາມ
ຖາມຂ່ າວຄູອາຈານ ແລະ ລູກ ຫລານ
ນັກຮຽນທຸກຄົນດ້ວຍຄວາມເປັນຫ່ວງເປັນ
ໃຍ. ດ່ັງນ້ັນ, ຈ່ຶງໄດ້ຊອກເງ່ືອນໄຂ ແລະ

ຫາໂອກາດລົງມາຢ້ຽມຢາມຖາມຂ່າວ ເພື່ອ
ມອບການຊ່ວຍເຫລືອຊຸກຍູ້ ແລະ ໃຫ້
ກຳລັງໃຈແກ່ຄູອາຈານ ແລະ ລູກຫລານ
ນັກຮຽນໄດ້ຜ່ານຜ່າຄວາມຫຍຸ້ງຍາກ ແລະ
ພັດທະນາກ ານສຶກສາໄດ້ຢ່ າງຕ່ ເ ນ່ືອງ.
ພ້ອມກັນນ້ີ, ທ່ານກໍໄດ້ນໍາພາປຸກລະດົມ
ບໍລິສັດ ເອັນທີພີ ການຄ້ານໍ້າມັນເຊື້ອໄຟ
ຈຳກັ ດມ ອບ ເ ງິ ນ ອຸ ປ ະຖຳ ເ ພື່ ອ ຊຸ ກ ຍູ້ ,
ພັດທະນາໂຮງຮຽນປະຖົມສົມບູນບ້ານແກ
ນະຄອນປາກເຊ ແຂວງຈຳປາສັກ ມູນຄ່າ

365  ລ້ານກີບ.  ນອກຈາກນ້ີ , ກ ານນຳ
ແຂວງຈໍາປາສັກ ຍັງມອບເຄື່ອງອຸປະໂພກ-
ບໍລິໂພກ , ອຸປະກອນກ ານຮຽນ ແລະ
ອຸປະກອນກິລາ ໃຫ້ໂຮງຮຽນດັ່ ງກ່ າວ
ລວມມູນຄ່າ 25.796.000  ກີບ ຕື່ມ
ອີກ.

ໃນໂອກາດນ້ີ, ທ່ານ ນາງ ບຸນສວນ
ຈໍາປາພວງເພັດ ຜູ້ອໍານວຍການໂຮງຮຽນ
ປະຖົມບ້ ານແ ກ  ກໍໄດ້ສະແ ດງຄວາມ
ຂອບໃຈ ແລະ ຮູ້ບຸນຄຸນມາຍັງທ່ານ ນາງ

ປ ານີ  ຢ າທໍ່ ຕູ້  ພ້ອມຄະນະນໍ າແ ຂວງ,
ບໍລິສັດ ເອັນທີພີ ການຄ້ານໍ້າມັນເຊື້ອໄຟ
ຈຳກັດ ທີ່ໄດ້ມາຢ້ຽມຢາມຖາມຂ່າວ ແລະ
ຊ່ວຍເຫລືອຊຸກຍູ້ພັດທະນາໂຮງຮຽນບ້ານ
ແກ ໃນຄັ້ງນີ້, ພ້ອມຢືນຢັນວ່າຈະນໍາໃຊ້
ທຶ ນ ຊ່ ວ ຍ ເ ຫ ລື ອ  ດ່ັ ງ ກ່ າ ວ ໃ ຫ້ ເ ກີ ດ
ປະໂຫຍດສູງສຸດຕໍ່ການບູລະນະພັດທະນາ
ໂຮງຮຽນໃຫ້ມີໃບໜ້າໃໝ່.

ຂ່າວ-ພາບ: ເກດສະໜາ

ຮອງນາຍົກລັດຖະມົນຕີ ຕ້ອນຮັບທູດລຸກຊຳບວກ ປະຈຳລາວ ຄົນໃໝ່
ໃນໂອກາດດ່ັງກ່າວ, ທ່ານ ທອງສະຫວັນ ພົມວິຫານ

ໄດ້ສະແດງຄວາມຍິນດີຕ້ອນຮັບ ແລະ ສະແດງຄວາມ
ຊົມເຊີຍຕໍ່ທ່ານ ແຊມ ສະລາຍເນີ ທີ່ໄດ້ຮັບການແຕ່ງຕັ້ງໃຫ້
ມາດໍາລົງຕໍາແໜ່ງເປັນເອກອັກຄະລາຊະທູດວິສາມັນຜູ້ມີອໍາ
ນາດເຕັມ ແຫ່ງ ລາຊະອານາຈັກລຸກຊຳບວກ ປະຈຳ ສປປ
ລາວ ຄົນໃໝ່, ພ້ອມທັງສະແດງຄວາມເຊ່ືອໝັ້ນວ່າດ້ວຍ
ປະສົບການທາງດ້ານການທູດ, ບົດຮຽນ ແລະ ຄວາມຮູ້
ຄວາມສາມາດທີ່ອຸດົມສົມບູນຂອງທ່ານທູດ ຈະຊ່ວຍສືບຕໍ່
ຊຸກຍູ້ ແລະ ສົ່ງເສີມສາຍພົວພັນມິດຕະພາບ ແລະ ການ
ຮ່ວມມືທີ່ດີລະຫວ່າງ ສປປ ລາວ ແລະ ລຸກຊຳບວກ ໃຫ້ນັບ
ມື້ໄດ້ຮັບການພັດທະນາຍ່ິງໆຂ້ຶນ ເພ່ືອນໍາເອົາຜົນປະໂຫຍດ
ອັນສູງສຸດ ແລະ ຄວາມຜາສຸກມາສູ່ປະຊາຊົນຂອງທັງຂອງ
ສອງຊາດ.

ສອ ງຝ່ າຍ ໄດ້ຕີ ລ າຄ າສູ ງຕໍ່ ກ ານ
ພົວພັນຮ່ວມມືອັນດີງາມລະຫວ່າງ ສປປ
ລາວ ແລະ ລຸກຊຳບວກ ນັບຕັ້ງແຕ່ທີ່ໄດ້
ມີ ກ າ ນ ສ້ າ ງຕັ້ ງສ າ ຍ ພົ ວ ພັ ນ ກ ານ ທູ ດ
ຮ່ວມກັນໃນວັນທີ 25  ກັນຍາ 1997
ເປັນຕົ້ນມາ, ລຸກຊຳບວກ  ເປັນໜຶ່ງໃນ
ບັ ນ ດ າຄູ່ ຮ່ ວ ມ ພັ ດ ທະ ນ າທີ່ ມີ ຄ ວ າມ
ຫ້າວຫັນໃນການສະໜັບສະໜູນທີ່ໜັກ
ແ ໜ້ນຕໍ່ ກ ານພັດທະນາ ເ ສດຖະກິດ -
ສັງຄົມຂອງ ສປປ ລາວ ໂດຍບ່ໍມີເງື່ອນໄຂ
ເປັນຕົ້ນແມ່ນໃນຂົງເຂດສາທາລະນະສຸກ,
ກ ານສຶກ ສ າ ,  ກ ານທ່ອ ງທ່ ຽ ວ , ກ ານ
ບໍລິກ ານ-ໂຮງແຮມ, ວຽກ ງານຍຸຕິທໍາ,
ແຮງງານ ແລະ ສະຫວັດດີກ ານສັງຄົມ,
ກ ະ ສິ ກໍ າ  ແ ລ ະ  ປ່ າ ໄມ້ ,  ກ ານ ເ ງິ ນ -

ທະນາຄານ ແລະ ອື່ນໆ, ພ້ອມທັງໄດ້
ເນັ້ນໜັກເຖິງຄວາມສໍາຄັນໃນການຊຸກຍູ້
ສົ່ງເສີມການແລກປ່ຽນຢ້ຽມຢາມເຊິ່ງກັນ
ແລະ ກັນຂອງບັນດາການນໍາຂັ້ນສູງໃນລະ
ດັບຕ່າງໆເປັນຕ້ົນແມ່ນຂັ້ນປະມຸກລັດ,
ຫົວໜ້າລັດຖະ ບານລວມທັງການພົວພັນ
ຮ່ວມມື ແລະ ສະໜັບສະໜູນເຊ່ິງກັນ
ແລະ ກັນໃນເວທີພາກພື້ນ ແລະ ສາກົນ.
ນອກຈາກນ້ັນ, ທັງສອງຝ່າຍຍັງໄດ້ປຶກຫາ
ຫາລືກ່ຽວກັບທິດທາງແຜນການຮ່ວມມື
ກັນໃນຕໍ່ໜ້າ ກໍຄືກ ານກະກຽມໃຫ້ແກ່
ການສະເຫລີມສະຫລອງ ເນື່ອງໃນໂອກາດ
ຄົບຮອບ 30  ປີ ແຫ່ງກ ານສ້າງຕັ້ງສາຍ
ພົວພັນການທູດລະຫວ່າງສອງປະເທດໃນປີ
2027 ທີ່ຈະມາເຖິງ.

ໃນໂອກ າດນ້ີ , ທ່ານຮອງນາຍົກ
ລັດຖະມົນຕີ ໄດ້ແຈ້ງໃຫ້ທ່ານທູດຊາບ
ກ່ຽວກັບຄວາມພ້ອມໃນການອອກຈາກ
ສະຖານະການເປັນປະເທດດ້ອຍພັດທະນາ
ໃນປີ 2026, ພ້ອມທັງສະເໜີໃຫ້ລຸກຊຳ
ບ ວ ກ ສື ບ ຕ່ໍ  ໃ ຫ້ ກ າ ນ ຮ່ ວ ມ ມື  ແ ລ ະ
ສະໜັບສະໜູນໂຄງການຕ່າງໆຂອງ ສປປ
ລາວ ພາຍໃຕ້ແຜນງານທ່ີກໍ າລັງຈັດຕ້ັງປະຕິ
ບັດຢູ່  ເ ພ່ືອໃຫ້ສໍ າເ ລັດຜົນຕາມລະດັບ
ຄາດໝາຍທີ່ວາງໄວ້.  ນອກຈາກນີ້ , ຍັງ
ສ ະ ເ ໜີ ໃ ຫ້ ລຸ ກ ຊໍ າ ບ ວ ກ ພິ ຈ າ ລ ະ ນ າ
ຂະຫຍາຍການຮ່ວມມືເພີ່ມເຕີມກັບ ສປປ
ລາວ ໂດຍສະເພາະໃນຂົງເຂດກ ານຄ້າ
ແລະ ກ ານລົງທຶນ, ພ້ອມທັງຊຸກຍູ້ໃຫ້
ບັນດານັກລົງທຶນລຸກຊໍາບວກ  ເຂົ້ າມ າ

ລົ ງທຶ ນ ໃ ນ ຂົ ງ ເ ຂ ດ ກ າ ນ ທ່ ອ ງທ່ ຽ ວ ,
ໂ ຮ ງແ ຮ ມ ,  ອຸ ດ ສ າ ຫ ະ ກໍ າ ປຸ ງ ແ ຕ່ ງ ,
ຜະລິດຕະພັນກະສິກໍາ ແລະ ຂະແໜງອື່ນ
ໆ ທີ່ທັງສອງຝ່າຍມີທ່າແຮງຮ່ວມກັນ.

ໂອກາດດຽວກັນນີ້ , ທ່ານ ແຊມ
ສະລາຍເນີ ກໍໄດ້ສະແດງຄວາມຂອບໃຈຕໍ່
ຄຳເວົ້າອັນຈົບງາມ ແລະ ການຕ້ອນຮັບອັນ
ອົບອຸ່ນ ພ້ອມທັງສະແດງຄວາມໝາຍໝັ້ນ
ທີ່ຈະປະຕິບັດໜ້າທີ່ການທູດຂອງຕົນຢ່າງ
ສຸດຄວາມສາມາດ ເພື່ອສືບຕໍ່ຊຸກຍ້ສົ່ງເສີມ
ສ າຍພົວພັນມິດຕະພາບ  ແ ລະ  ກ ານ
ຮ່ວມມືທີ່ດີລະຫວ່າງ ສປປ ລາວ ແລະ
ລຸກຊຳບວກ  ໃຫ້ໄດ້ຮັບກ ານສືບຕໍ່ ເສີມ
ຂະຫຍາຍ ແລະ ແຕກດອກອອກຜົນຍິ່ງໆ
ຂຶ້ນ.

ຂ່າວພາຍໃນ · 15:19 ໂມງ · ອ່ານ 1 ຄັ້ງ

ມອບ-ຮັບໜ້າທີ່ຄະນະບໍລິຫານງານສະມາຄົມລາວ-ໄທ ເພື່ອມິດຕະພາບ ຊຸດເກົ່າ ແລະ ຊຸດໃໝ່
ໃນພິທີດັ່ງກ່າວ, ໄດ້ຮັບຟັງກ ານຜ່ານບົດສະຫຼຸບ

ຕີລາຄາການເຄື່ອນໄຫວວຽກງານຂອງສະມາຄົມ ລາວ-ໄທ
ເພື່ອມິດຕະພາບ ຕະຫຼອດໄລຍະ 5 ປີຜ່ານມາ ຊຶ່ງໄດ້ຍົກ
ໃຫ້ເຫັນບັນດາຜົນສຳເລັດໃນການເສີມສ້າງສາຍພົວພັນ
ມິດຕະພາບ ລາວ-ໄທ, ການສົ່ງເສີມທາງດ້ານຮີດຄອງ
ປະເພນີ ແລະ ວັດທະນະທຳອັນດີງາມຂອງປະຊາຊົນສອງ
ຊາດ, ການແລກປ່ຽນການຢ້ຽມຢາມຂອງຄະນະຜູ້ແທນ
ແລະ ການຍາດແຍ່ງເອົາການຊ່ວຍເຫຼືອ ເພື່ອພັດທະນາທາງ

ດ້ານພື້ນຖານໂຄງລ່າງການສຶກສາ ແລະ ສາທາລະນະສຸກ
ຂອງ ສປປ ລາວ. ພ້ອມນີ້, ກໍຍັງມີຂໍ້ຄົງຄ້າງບາງຈຸດທີ່ຈະ
ຕ້ອງປັບປຸງແກ້ໄຂຖອດຖອນບົດຮຽນ ເພື່ອປະຕິບັດ
ທິດທາງແຜນການໃນຕໍ່ໜ້າ ແລະ ໄດ້ຜ່ານມະຕິຕົກລົງຂອງ
ຄະນະເລຂາທິກ ານສູນກ າງພັກ  ວ່າດ້ວຍການແຕ່ງຕັ້ງ
ສະຫາຍ ຫຽມ ພົມມະຈັນ ອະດີດລັດຖະມົນຕີກະຊວງ
ໄປສະນີ, ໂທລະຄົມມະນາຄົມ ແລະ ການສື່ສານ ເປັນ
ປະທານສະມາຄົມ ລາວ-ໄທ ເພື່ອມິດຕະພາບ ຊຸດໃໝ່.

ໂອກາດດັ່ງກ່າວ, ສະຫາຍ ບຸນເຫຼືອ
ພັນດານຸວົງ ໄດ້ສະແດງຄວາມຍ້ອງຍໍ-
ຊົມເຊີຍ ແລະ ຕີລາຄາສູງຕໍ່ຜົນງານອັນພົ້ນ
ເດັ່ນຂອງບັນດາສະຫາຍຄະນະບໍລິຫານງານ
ສະມາຄົມ ລາວ-ໄທ ເພື່ອມິດຕະພາບ ຊຸດ
ເກົ່າ ທີ່ໄດ້ສຸມທຸກກຳລັງແຮງຮອບດ້ານເຂົ້າ
ໃ ນ ກ າ ນ ເ ຄື່ ອ ນ ໄຫ ວ ວ ຽ ກ ງ າ ນ ຂ ອ ງ
ສະມາຄົມ ກໍຄືວຽກງານການທູດປະຊາຊົນ

ຊຶ່ງສາມາດຍາດແຍ່ງເອົາກ ານຊ່ວຍເຫຼືອ
ເພື່ອສ້າງພື້ນຖານໂຄງລ່າງດ້ານການສຶກສາ,
ສາທາລະນະສຸກ  ແລະ ດ້ ານອື່ນໆໃນ
ສປປ ລາວ ລວມມູນຄ່າທັງໝົດເປັນເງິນ
957.825.000  ກີ ບ ,  157.777
ໂດລາ ແລະ 7.150.000 ບາດ. ພ້ອມ
ນັ້ນ, ສະຫາຍຍັງໄດ້ມີຄຳເຫັນໂອ້ລົມຕໍ່
ຄະນະບໍລິຫານງານສະມາຄົມ ລາວ-ໄທ

ເພື່ອມິດຕະພາບ ຊຸດໃໝ່ ທີ່ຈະສືບຕໍ່
ປະຕິບັດໜ້າທີ່ສຳຄັນ ແລະ ມີກຽດນີ້ ຈົ່ງ
ນຳພາກ ານ ເ ຄື່ ອນໄຫວວຽກ ງານຂອງ
ສະມ າຄົມ ຢ່ າ ງຫ້ າວຫັ ນ  ຕ າມ ພາລະ
ບົດບາດ, ຂອບເຂດສິດ ແລະ ໜ້າທີ່ຂອງ
ຕົນທີ່ພັກ-ລັດ ມອບໝາຍໃຫ້ ເພື່ອເສີມ
ຂະຫຍາຍສາຍພົວພັນມິດຕະພາບ, ຄູ່ຮ່ວມ
ຍຸດທະສາດເພື່ອການຈະເລີນເຕີບໂຕ ແລະ

ການພັດທະນາແບບຍືນຍົງລະຫວ່າງສອງ
ປະເທດ ແລະ ປະຊາຊົນສອງຊາດ ລາວ-
ໄທ ໃຫ້ນັບມື້ມີຄວາມແໜ້ນແຟ້ນ ແລະ
ຈະເລີນງອກງາມ ເພື່ອພ້ອມກັນສ້າງສາ
ພັດທະນາປະເທດຊາດໃຫ້ຈະເລີນຮຸ່ ງ
ເຮືອງ.

ມະຫາສານ ລາຍວັນ · ຂ່າວປະຈຳວັນພະຫັດ 29 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 7 / 18

ຂ່າວພາຍໃນ · 12:05 ໂມງ · ອ່ານ 1 ຄັ້ງ

ຄະນະຜູ້ແທນກະຊວງສາທາລະນະສຸກເຂົ້າຮ່ວມກອງປະຊຸມການແພດພື້ນເມືອງໂລກ ປີ 2026
ກອງປະຊຸມການແພດພື້ນເມືອງໂລກ ຄັ້ງນີ້ ໄດ້ກຳນົດ

ຫົວຂໍ້: “ການສ້າງຄວາມເຂັ້ມແຂງດ້ານເຕັກໂນໂລຊີ ແລະ
ການພັດທະນາແບບປະສົມປະສານຂອງການແພດ-ການຢາ
ພື້ນເມືອງສຳລັບທຸກຄົນ” ຊຶ່ງມີຈຸດປະສົງ ເພື່ອເປັນເວທີການ
ແລກປ່ຽນບົດຮຽນຂອງແຕ່ລະປະເທດ, ກ ານຈັດຕັ້ ງ
ປະຕິບັດຍຸດທະສາດການແພດ-ການຢາພື້ນເມືອງ ໂດຍຜັນ
ຂະຫຍາຍຕາມຍຸດທະສາດຂອງອົງການອະນາໄມໂລກໃນ
ວຽກດັ່ງກ່າວ ແຕ່ປີ 2025-2034 ໂດຍການສົ່ງເສີມ ແລະ
ນຳໃຊ້ຄຸນຄ່າຂອງການແພດ-ການຢາພື້ນເມືອງຢ່າງເຕັມສ່ວນ
ແລະ ເຊື່ອມສານການບໍລິການເຂົ້າໃນລະບົບສາທາລະນະ
ສຸກແຕ່ລະປະເທດ ທັງເປັນການຊຸກຍູ້ທ່າແຮງດ້ານການ
ແພດ-ການຢາພື້ນເມືອງ ປະກອບເຂົ້າໃນການປ້ອງກັນ ແລະ
ຮັກສາສຸຂະພາບຂອງປະຊາຊົນໃນທົ່ວໂລກ ຍົກຄຸນນະພາບ

ຊີວິດໃຫ້ດີຂຶ້ນ ເພື່ອບັນລຸຄາດໝາຍການ
ພັດທະນາແບບຍືນຍົງຂອງອົງການສະຫະ
ປະຊາຊາດໃນປີ 2030.

ໂອກາດນີ້, ຄະນະຜູ້ແທນກະຊວງ
ສາທາລະນະສຸກ ສປປ ລາວ ໄດ້ມີຄຳເຫັນ

ແລກປ່ຽນບົດຮຽນໃນຫົວຂໍ້: ການເຊື່ອມ
ສານກ ານບໍລິກ ານກ ານແພດ-ກ ານຢາ
ພື້ນ ເມືອງເ ຂົ້ າໃນລະບົບກ ານບໍລິກ ານ
ສຸຂະພາບຂັ້ນຕົ້ນຢູ່ ສປປ ລາວ. ພ້ອມທັງ
ເ ຂົ້ າຮ່ວມກ ານສົນທະນາໂຕະມົນຂັ້ນ

ລັດຖະມົນຕີກ ະຊວງສາທາລະນະສຸກ
ແລະ ກອງປະຊຸມໂຕະມົນ ໜຶ່ງແລວ ໜຶ່ງ
ເສັ້ນທາງ ໃນດ້ານວຽກງານການແພດ-ການ
ຢາພື້ນເມືອງ ຊຶ່ງເປັນການຍົກບົດບາດຂອງ
ການພັດທະນາວຽກງານສາທາລະນະສຸກ

ຂອງ ສປປ ລາວ ໃນກອງປະຊຸມວິຊາການ
ລະດັບສາກົນໃຫ້ໄດ້ຮັບຮູ້.

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 16 ໃນສະບັບນີ້

ຮັບ ມະຫາສານ ລາຍວັນ ທາງອີເມວ ຟຣີ

ມະຫາສານ ລາຍວັນ · ຂ່າວປະຈຳວັນພະຫັດ 29 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 8 / 18

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ · ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ

ໜັງສືພິມສະບັບໃໝ່ ສົ່ ງເຖິງອີ ເມວທ່ານ ທຸກເຊົ້າ ກ່ອນເຂົ້າວຽກ. ສະແກນ QR ຫຼື ເຂົ້ າ mahaxan.com/newspaper

ເສດຖະກິດ-ສັງຄົມ · 15:16 ໂມງ · ອ່ານ 30 ຄັ້ງ

ກ້າວໄປອີກຂັ້ນ! CheckinMe ເປີດຕົວລະບົບອັບເດດໃໝ່ປີ 2026 ແລະ ແຜນອັບ
ເດດປີ 2027 ພ້ອມຈັດງານສະຫຼອງຄວາມສຳເລັດຮ່ວມກັບລູກຄ້າແນວໜ້າ

ຈົບລົງໄປແລ້ວຢ່າງຈົບງາມ ກັບງານ
" CheckinMe  Customer
Appreciation  & amp;  2026
Software  Update "  ໂ ດ ຍ ບໍ ລິ ສັ ດ
Bezz Solution, ງານທີ່ລວມເອົາບັນດາ
ຜູ້ບໍລິຫານ, ຊ່ຽວຊານດ້ານບຸກຄະລາກອນ
ແລະ ຄູ່ຮ່ວມທຸລະກິດຈາກຫຼາກຫຼາຍ
ພາກສ່ວນທຸລະກິດ ມາຮ່ວມສະເຫຼີມ
ສະຫຼອງຄວາມສຳເລັດ ໃນການຫັນປ່ຽນ
ລະບົບການບໍລິຫານຊັບພະຍາກອນບຸກຄົນ
ໄປສູ່ຍຸກດິຈິຕອນ.

ບໍລິສັດ Bezz Solution ໄດ້ນຳ
ໃຊ້ໂອກາດນີ້ ເພື່ອສະແດງຄວາມຂອບໃຈ
ຕໍ່ ລູ ກ ຄ້ າທຸ ກ ທ່ າ ນ ທີ່ ສ ະໜັ ບ ສ ະໜູ ນ

CheckinMe. ພ້ອມກັນນັ້ນ, ຍັງໄດ້ຍົກ
ໃຫ້ ເຫັນ ເຖິງຄວາມສຳຄັນຂອງກ ານມີ
ລະບົບ HRM System ທີ່ທັນສະໄໝ
ທີ່ບໍ່ພຽງແຕ່ຊ່ວຍຫຼຸດຜ່ອນວຽກເອກະສານ
ຂອງຜູ້ບໍລິຫານ, ແຕ່ຍັງຊ່ວຍປົກປ້ອງສິດທິ
ຜົນປະໂຫຍດ ແລະ ສ້າງຄວາມສະບາຍໃຈ
ໃ ຫ້ ແ ກ່ພະນັກ ງານທຸກ ລະດັບ  ໂດຍ
ສະເພາະກ ານຄິດໄລ່ ເ ງິນ ເ ດືອນ ແລະ
ເວລາເຮັດວຽກທີ່ໂປ່ງໃສ ກວດສອບໄດ້
ທຸກເວລາ.

ເພື່ອຕອບສະໜອງກ ານເຕີບໂຕ
ຂອງທຸລະກິດໃນຍຸກໃໝ່, CheckinMe
ໄດ້ເປີດຕົວຟີເຈີໃໝ່ສຳລັບປີ 2026 ທີ່ຈະ
ມາປ່ຽນໂສມໜ້າກ ານເ ຮັດວຽກ ຂອງ

People Management ໃຫ້ສະດວກ
ກວ່າເກົ່າ, ເຊິ່ງລວມມີ:

Staff  Empowerment
Features

Task  Optimization
Features

Staff  & amp;
Peer-To-Peer Recognition

ຢ່າປ່ອຍໃຫ້ການບໍລິຫານບຸກຄະລາ
ກອນເປັນເລື່ອງຫຍຸ້ງຍາກອີກຕໍ່ໄປ! ຫາກ
ທຸລະກິດຂອງທ່ານຕ້ອງການລະບົບທີ່ຊ່ວຍ
ປະຢັດເວລາ, ຫຼຸດຜ່ອນຂໍ້ຜິດພາດ ແລະ
ເພີ່ມປະສິດທິພາບໃນການເຮັດວຽກຂອງ

ພະນັກ ງານ  ໃຫ້  CheckinMe  ເ ປັນ
ຜູ້ຊ່ວຍຂອງທ່ານ.

ພິເສດ! ສຳລັບລູກຄ້າໃໝ່ທີ່ເຫັນ
ໂພສນີ້  ແ ລ ະ  ສົ ນ ໃ ຈນຳ ໃ ຊ້ ລ ະບົ ບ ,
ສາມາດຕິດຕໍ່ພວກເຮົາເພື່ອຮັບຄຳປຶກສາ
ຟຣີໄດ້ທີ່:
📞 ໂທ: + 856  20  22  77

88 36
📩 ສົ່ ງຂໍ້ ຄວ າມ ຫາພວກ ເ ຮົ າ :

CheckinMe @
Bezzsolution.com
📍 ບໍລິສັດ ເບສ ໂຊລູຊັ່ນ (Bezz

Solution)

ມະຫາສານ ລາຍວັນ · ຂ່າວປະຈຳວັນພະຫັດ 29 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 9 / 18

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ · ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ

ເສດຖະກິດ-ສັງຄົມ · 11:49 ໂມງ · ອ່ານ 1 ຄັ້ງ

ຫາລືຊຸກຍູ້ຂະຫຍາຍຕາໜ່າງຄວາມປອດໄພທາງສັງຄົມ
ທ່ານ ນາງ ບົວຫອມ ພົມມະຈັນ ຮັກສາການຫົວໜ້າ

ອົງກ ານປະກັນສັງຄົມແຫ່ງຊາດ ໄດ້ກ່າວວ່າ: ວຽກງານ
ປົກປ້ອງສັງຄົມ (Social Protection) ຖືເປັນເສົາຄ້ຳ
ອັນສຳຄັນ ແລະ ເປັນຄວາມຈຳເ ປັນພື້ນຖານໃນກ ານ
ພັດທະນາເສດຖະກິດ-ສັງຄົມຂອງຊາດ ຊຶ່ງມີບົດບາດສຳຄັນ
ໃນກ ານຫຼຸດຜ່ອນຄວາມທຸກ ຍາກ , ສະໜ ອງສິດຜົນ
ປະໂຫຍດຂັ້ນພື້ນຖານ, ສ້າງຄວາມສາມັກຄີປອງດອງ,
ຄວາມຍຸຕິທຳທາງສັງຄົມ, ພ້ອມທັງຮັບປະກັນການພັດທະນາ
ແບບຍືນຍົງຕາມຫຼັກການ “ບໍ່ປະຖິ້ມຜູ້ໃດໄວ້ຂ້າງຫຼັງ”.
ໄລຍະຜ່ານມາ, ລະບົບປົກປ້ອງສັງຄົມຂອງ ສປປ ລາວ ໄດ້
ມີກ ານຂະຫຍາຍຕົວຢ່າງຕໍ່ ເ ນື່ອງ ໂດຍສາມາດປົກຄຸມ
ພະນັກງານ-ລັດຖະກອນ, ພະນັກງານລັດວິສາຫະກິດ ແລະ
ຜູ້ ປ ະກ ອບອາຊີບອິ ດສະລະ  ລວມ ທັ ງໝົດປະມ ານ

927.000 ຄົນ (ຄິດເປັນ 12,5% ຂອງ
ພົນລະເມືອງທັງໝົດ)  ຈາກຫຼາຍກວ່າ
7.310 ຫົວໜ່ວຍແຮງງານ. ປະຊາຊົນທີ່
ຢູ່ໃນລະບົບສາມາດເຂົ້າເຖິງການປິ່ນປົວ
ສຸຂະພາບ, ໄດ້ຮັບກ ານປົກ ປ້ອງດ້ ານ
ແຮງງານ, ຄວາມປອດໄພ ແລະ ສະຫວັດ
ດີການຕ່າງໆຢ່າງເປັນຮູບປະທຳ.

ເຖິງຢ່າງໃດກໍຕາມ, ວຽກງານດັ່ງ
ກ່າວຍັງຕ້ອງປະເຊີນກັບສິ່ງທ້າທາຍຫຼາຍ

ດ້ານ ເປັນຕົ້ນແມ່ນດ້ານຄວາມຮັບຮູ້ ແລະ
ຄວາມເຂົ້າໃຈຂອງສັງຄົມຕໍ່ຄວາມສຳຄັນ
ຂອງການປະກັນສັງຄົມທີ່ຍັງຕໍ່າ ເມື່ອທຽບ
ໃສ່ຈຳນວນປະຊາກອນທັງໝົດ. ນອກນີ້,
ຍັງມີຂໍ້ຈຳກັດດ້ານເງື່ອນໄຂອາຊີບ, ລາຍຮັບ
ທີ່ ບໍ່ ໝັ້ ນ ຄົ ງ ,  ຄ ວ າ ມ ຜັ ນ ຜ ວ ນ ທ າ ງ
ເສດຖະກິດ ແລະ ຄ່າຄອງຊີບທີ່ສູງຂຶ້ນ.
ພ້ອມນີ້ , ຍັງມີບັນດາສິ່ ງທ້າທາຍໃໝ່ໆ
ເຊັ່ນ: ການເຄື່ອນຍ້າຍແຮງງານ, ໄພພິບັດ

ທາງທຳມະຊາດ, ການປ່ຽນແປງໂຄງສ້າງ
ປະຊາກອນ ແລະ ການຫັນປ່ຽນທາງດ້ານ
ດີຈິຕອນ.

ກອງປະຊຸມໃນຄັ້ງນີ້ ຈັດຂຶ້ນເພື່ອ
ເ ປັ ນ ເ ວ ທີ ສຳ ຄັ ນ ໃ ນ ກ ານ ແ ລ ກ ປ່ ຽ ນ
ບົດຮຽນ, ປະສົບການຕົວຈິງທັງພາຍໃນ
ແລະ ຕ່າງປະເທດ, ພ້ອມທັງເປີດໂອກາດ
ໃຫ້ທຸກພາກສ່ວນໄດ້ຕີລາຄາບັນຫາທ້າທາຍ
ຢ່າງກົງໄປກົງມາ ເພື່ອຊອກຫາວິທີທາງ

ແກ້ໄຂ ແລະ ສ້າງນະໂຍບາຍປົກປ້ອງ
ສັງຄົມໃຫ້ມີຄວາມສົມບູນ, ເຂັ້ມແຂງ
ແລະ ສອດຄ່ອງກັບສະພາບຕົວຈິງຂອງ
ປະເທດຊາດຍິ່ງໆຂຶ້ນໃນອະນາຄົດ.

ຂ່າວ-ພາບ: ຂ່າວສານ ຮສສ

ເຫດການ

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 16 ໃນສະບັບນີ້

ມະຫາສານ ລາຍວັນ · ຂ່າວປະຈຳວັນພະຫັດ 29 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 10 / 18

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.

ເຫດການ · 09:25 ໂມງ · ອ່ານ 9 ຄັ້ງ

ບ້ານຊາຍຟອງໃຕ້ ເມືອງຫາດຊາຍຟອງ ໄດ້ຮັບການແກ້ໄຂລະບົບໄຟຟ້າພາກ
ຈຳໜ່າຍ

ອີງຕາມການສະເໜີ ແລະ ຄວາມ
ຮຽກຮ້ອງຕ້ອງການໄຟຟ້າ ທີ່ບໍ່ພຽງພໍຕໍ່ການ
ຊົມໃຊ້ ໂດຍມີການຂະຫຍາຍຕົວ ຂອງຜູ້

ຊົມໃຊ້ເປັນຈໍານວນຫຼວງຫຼາຍ ເຂດ ບ້ານ
ຫ້ອມໃຕ້ ເມືອງຫາດຊາຍຟອງ ສະນັ້ນ,
ໃນວັນທີ 28  ຕຸລາ 2026  ຫ້ອງກ ານ

ໄຟຟ້າເມືອງຫາດຊາຍຟອງ ໄດ້ສຳເລັດການ
ປະຕິບັດວຽກ : ຕິດຕັ້ ງຫມໍ້ ແ ປງເ ສີມ
160kVA ຈຳນວນ 1 ໜ່ວຍ.

ຂ່າວຕ່າງປະເທດ
ຂ່າວຕ່າງປະເທດ · 04:19 ໂມງ · ອ່ານ 2 ຄັ້ງ

ລະດັບຫລຸດການປ່ອຍກາກບອນ ອຸດສາຫະກຳຂອງ ສປ ຈີນ ເພີ່ມຂຶ້ນຢ່າງຕໍ່ເນື່ອງ
ວິທະຍຸ ໂທລະພາບ ສູນກາງຈີນ, ປີ​ນີ້, ສປ ຈີນ ​​ລິ

ເລີ່ມ​ການ​ສ້າງ​ ໂຮງ​ງານ​ປອດ​ການ​ປ່ອຍ​ ກາກບອນ ​ລະ​ດັບ
ຊາດ, ເຕັກ​ໂນ​ໂລ​ຊີ​ໃໝ່​ ໃນ​ການຫລຸດ ​ການ​ປ່ອຍ​ ກາກ
ບອນ​ໃນ​ຂົງ​ເຂດ​ ອຸດ​ສາ​ຫະ​ກຳ​ຊຸດ​ໜຶ່ງ​ ໄດ້​ຖືກ​ນຳ​ໃຊ້​ຢ່າງວ່ອງ
ໄວເຊິ່ງ​ໄດ້​ຊຸກ​ຍູ້​ ໃຫ້​ລະ​ດັບ​ຫລຸດ​ ການ​ປ່ອຍ​ກາກບອນ ​ທາງ
ອຸດ​ສາ​ຫະ​ກຳ​ຂອງ​ ສປ ຈີນ ​ໄດ້​ເພີ່ມ​ຂຶ້ນ ​ຢ່າງ​ຕໍ່​ເນື່ອງ. ຕົວ
ເລກ​ຂໍ້​ມູນ​ສະ​ແດງ​ໃຫ້​ເຫັນ​ວ່າ:ນັບ​ແຕ່​ຕົ້ນ​ປີ​ນີ້ ​ເປັນ​ຕົ້ນ​ມາ,
ຈີນ​ໄດ້​ບຳ​ລຸງ​ສ້າງ​ໂຮງ​ງານ​ ສີ​ຂຽວ​ໃໝ່ 2.038 ແຫ່ງ​ ແລະ
ເຂດ​ນິ​ຄົມ​ອຸດ​ສາ​ຫະ​ກຳ ​ສີ​ຂຽວ 128 ແຫ່ງ, ​ມູນ​ຄ່າ​ການ​ຜະ
ລິດ ​ຂອງ​ໂຮງ​ງານ​ສີ​ຂຽວ ລະ​ດັບ​ຊາດ ​ກວມ​ເອົາ ລວມຍອດ
ຜະ​ລິດ​ຕະ​ພັນ ​ອຸດ​ສາ​ຫະ​ກຳ​ ຂະ​ໜາດ​ໃຫຍ່ ເພີ່ມ​ຂຶ້ນ​ເຖິງ
20%.ໃນ 3 ໄຕ​ມາດ​ຕົ້ນ​ປີ​ນີ້, ການ​ສິ້ນ​ເປືອງ​ພະ​ລັງ​ງານ ​ທີ່
ເພີ່ມ​ໃໝ່​ຕໍ່​ຫົວ​ໜ່ວຍ​ການ​ຜະ​ລິດ ​ອຸດ​ສາ​ຫະ​ກຳ​ຂະ​ໜາດ

ໃຫຍ່​ຂອງ ສປ ​ຈີນ ​ໄດ້ຫລຸດລົງ 4,3%.
ໃນ​ໄລ​ຍະ​ປະ​ຕິ​ບັດ “ແຜນ​ພັດ​ທະ​ນາ 5 ປີ​
ຄັ້ງ​ທີ 15” ຂອງ​ ສປ ຈີນ.ສປ ຈີນ​ ຈະ​
ສ້າງ​ໂຮງ​ງານ​ປອດ​ກ ານ​ປ່ອຍ​ກ າກບອນ​

ແລະສິ່ງ​ກໍ່​ສ້າງພະ​ລັງ​ປະ​ມວນ​ຜົນ​ ປອດ​
ການ​ປ່ອຍ​ກາກບອນ ​ລະ​ດັບ​ຊາດ ​ປະ​ມານ
500  ແຫ່ງ, ປະ​ລິ​ມານ​ກ ານ​ປ່ອຍ​ກ າກ
ບອນ ທີ່​ເພີ່ມ​ໃໝ່​ຕໍ່​ຫົວ​ໜ່ວຍ​ການ​ຜະ​ລິດ​

ອຸດ​ສາ​ຫະ​ກຳ​ ຂະ​ໜາດ​ໃຫຍ່ ​ຈະຫລຸດ​ລົງ
17% ຂຶ້ນ​ໄປ​ເມື່ອ​ທຽບ​ໃສ່​ປີ 2025./.

(ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ຂ່າວຕ່າງປະເທດ · 22:00 ໂມງ · ອ່ານ 1 ຄັ້ງ

ກອງປະຊຸມລັດຖະມົນຕີ ກະຊວງປ້ອງກັນປະເທດ ບັນດາປະເທດ ອາຊຽນ ຄັ້ງທີ 20
ວິທະຍຸກະຈ່າຍສຽງຫວຽດນາມ, ຕອນ​ເຊົ້າ​ວັນ​ທີ

28 ຕຸ​ລາ, ຢູ່ ເຊບູ(Cebu)ຂອງ ຟີ​ລິບ​ປິນ, ກອງ​ປະ​ຊຸມ​
ລັດ​ຖະ​ມົນ​ຕີ​ ກະ​ຊວງ​ປ້ອງ​ກັນ​ປະ​ເທດ ບັນ​ດາ​ປະ​ເທດ ອາ​
ຊຽນ (ADMM) ຄັ້ງ​ທີ 20ໄດ້​ດຳ​ເນີນ​ພາຍ​ໃຕ້​ ການ​ເປັນ​
ປະ​ທານ​ຂອງທ່ານ ກິລເບີໂຕ ເຕໂອໂດໂຣ ​ (Gilberto
Teodoro)ລັດ​ຖະ​ມົນ​ຕີ​ ກະ​ຊວງ​ປ້ອງ​ກັນ​ປະ​ເທດ ຟີ​ລິບ​
ປິນ.ຄະ​ນະ​ຜູ້ ​ແທນ​ຂັ້ນ ​ສູ ງ ກ ະ​ຊວງ​ປ້ອງ​ກັນ​ປະ​ເທດ
ຫວຽດ​ນາມ ນຳໂດຍ​ ທ່ານ ​ພົນ​ເອກຟານ​ວັນ​ຢາງ, ຮອງ​ນາ​

ຍົກ​ລັດ​ຖະ​ມົນ​ຕີ, ລັດ​ຖະ​ມົນ​ຕີ​ກະ​ຊວງ​ປ້ອງ​ກັນ​ປະ​ເທດ
ຫວຽດນາມ ແລະ ບັນດາປະເທດສະມາຊິກ ເຂົ້າຮ່ວມ.ໃນ
ໂອກາດນີ້ ທ່ານ ​ພົນ​ເອກ ຟານ​ວັນ​ຢາງ, ຮອງ​ນາ​ຍົກ​ລັດ​ຖະ
ມົນ​ຕີ, ລັດ​ຖະ​ມົນ​ຕີ​ກະ​ຊວງ​ປ້ອງ​ກັນ​ປະ​ເທດ ຫວຽດ​ນາມ
ຢັ້ງ​ຢືນ​ວ່າ ສສ ຫວຽດ​ນາມສະໜັບ​ສະ​ໜູນ ຢູ່​ລະ​ດັບ​ສູງ​ສຸດ
​ເພື່ອ​ໃຫ້ ຟີ​ລິບ​ປິນປະ​ຕິ​ບັດ​ສຳ​ເລັດ ​ບົດ​ບາດ​ໜ້າ​ທີ່ ​ປະ​ທານ
ອາ​ຊຽນ 2026; ສືບ​ຕໍ່​ປັບ​ປຸງ​ນ້ຳ​ໃຈ ​ສາ​ມັກ​ຄີ, ກຳ​ລັງ​ແຮງ
ຂອງ ອາ​ຊຽນເພື່ອ​ຮັບ​ມືກັບ ​ບັນ​ດາ​ສິ່ງ​ທ້າ​ທາຍ ​ຄວາມ​ໝັ້ນ

ຄົງ​ ຢ່າງ​ໄຫວ​ພິບ ແລະເປັນ​ເຈົ້າ​ການ​ ທີ່​ໄດ້​
ວາງ​ອອກ​ຢູ່​ພາກ​ພື້ນ, ເພື່ອ​ພາກ​ພື້ນ​ ແຫ່ງ​

ສັນ​ຕິ​ພາບ, ມີ​ຄວາມ​ໝັ້ນ​ຄົງ ແລະສ້າງ​
ຄວາມ​ເຂັ້​ມ​ແຂງ​ດ້ວຍ​ຕົນ​ເອງ./.

(ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ຂ່າວຕ່າງປະເທດ · 21:42 ໂມງ · ອ່ານ 1 ຄັ້ງ

ເກີດອຸບັດເຫດ ລົດໄຟຕໍາກັນຢູ່ ແອັດສະປາຍ ເຮັດໃຫ້ມີຜູ້ເສຍຊີວິດ 68 ຄົນ
ວິທະຍຸ ໂທລະພາບ ສູນກາງຈີນ,

ແຫລ່ງຂ່າວ ຈາກເຂດປົກຄອງຕົນເອງ ຄັສ
ຕິເລ-ລາມານຊາ ຂອງແອັດສະປາຍ ແຈ້ງ
ໃຫ້ຮູ້ ໃນວັນທີ 28 ຕຸລານີ້ວ່າ: ເກີດອຸ​ບັດ​
ເຫດ ລົດໄຟ ຄວາມໄວສູງ ຕໍ າກັນ ທີ່
ເກີ ດຂຶ້ນ ຢູ່ນະຄອນໂຕເລດໍເທດສະບານ
ເຂດປົກຄອງຕົນເອງເຮັດໃຫ້ມີຜູ້ເສຍຊີວິດ

68 ຄົນ ແລະ ບາດເຈັບອີກ  50 ກວ່າ
ຄົນ.​ ຄາດວ່າ ຈໍານວນຜູ້ເສຍຊີວິດ ອາດຈະ
ເພີ່ມຂຶ້ນຕື່ມອີກ. ທ່ານ ເພໂຕຣ ຊານເຊສ
ນາຍົກລັດຖະມົນຕີແອັດສະປາຍ ປະກາດ
ວ່າ:ຈະຈັດພິທີໄວ້ອາໄລ ຕໍ່ຜູ້ ເ ສຍຊີວິດ
ຈາກອຸ​ບັດ​ເຫດຄັ້ງນີ້ ໃນທົ່ວປະເທດ ເປັນ
ເວລາ 3  ວັນນັບ ແຕ່ວັນທີ 29 ຕຸລານີ້

ເ ປັນຕົ້ນໄປ.  ທ່ານ ໂອສຄາ ພຸ ເ ອນເຕ
ລັດຖະມົນຕີ  ກ ະຊວງຄົມມະນາຄົມ
ແ ອັ ດ ສ ະ ປ າ ຍ  ໄ ດ້ ຈັ ດ ກ ອ ງປ ະ ຊຸ ມ
ຖະແ ຫລງຂ່ າວ  ເ ພື່ ອຊີ້ ແ ຈງກ່ ຽ ວກັບ
ສາເຫດກ ານ ເ ກີດອຸ ​ບັດ ​ເ ຫດຄັ້ ງນີ້ ວ່ າ
ບັນຫາຕິດຂັດ ດ້ານການສື່ສານ ທາງຄອມ
ພິວເຕີແລະຄວາມຜິດພາດດ້ານການບັນຊາ

ທີ່ເກີ ດຂຶ້ນນໍາຫລັງ ເປັນສາເຫດ ເຮັດໃຫ້
ເກີດອຸ​ບັດ​ເຫດຄັ້ງນີ້./.

(ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ຂ່າວຕ່າງປະເທດ · 19:52 ໂມງ · ອ່ານ 1 ຄັ້ງ

ກິດຈະກຳການຮ່ວມມື ນະວັດຕະກຳຂ້າມຊາຍແດນ ດ້ານປັນຍາປະດິດ ຈີນ-ອາຊຽນ
ວິທະຍຸ ໂທລະພາບ ສູນກາງຈີນ, ກິດ​ຈະ​ກຳ​ການ​ຮ່​ວ

ມ​ມື​ ນະ​ວັດ​ຕະ​ກຳ ຂ້າ​ມ​ຊາຍ​ແດນ​ດ້ານ ​ປັນ​ຍາ​ປະ​ດິດ​ຈີນ-
ອາ​ຊຽນ ​ໄດ້​ຈັດ​ຂຶ້ນ​ຢູ່ ​ນະ​ຄອນ​ໜານ​ໜິງເຂດກວາງ​ຊີ​ ຂອງ
ສປ ຈີນ.ກິດ​ຈະ​ກຳ​ຄັ້ ງ​ນີ້ ​ ຖື ​ເ ອົ າ ​ຄວາມ​ຕ້ອງ​ກ ານ​ຂອງ
ຕະຫລາດ​ອາ​ຊຽ​ນ ​ເປັນ​ຈຸດ​ແກນ​ກາງໂດຍ​ມີ ​ຈຸດ​ປະ​ສົງ​ ເພື່ອ
ສ້າງ​ຂົວ​ແຫ່ງ​ການ​ຮ່ວມ​ມື​ ລະ​ຫວ່າງ​ ສປ ຈີນ ​ກັບ​ອາ​ຊຽນ 
ໃນ​ດ້ານ​ການ​ເຊື່ອມ​ໂຍງ​ເຊື່ອມ​ຈອດ​ກັນ​ ຂອງ​ເຕັກ​ໂນ​ໂລ​ຊີ
ແລະ ບຸກ​ຄະ​ລາ​ກອນ ປັນຍາປະດິດ(AI). ໃນ​ກິດ​ຈ​ະ​ກຳ​ດັ່ງ
ກ່າວ ໄດ້​ເປີດ​ເຜີຍ 8 ​ຜົນ​ງານ​ກ້າວ​ໜ້າ ​ດ້ານ​ດີ​ຈີ​ຕອນ ແລະ
ອັດ​ສະລິ​ຍະ​ເຊິ່ງກວມ​ເອົາ ຫລາຍ​ຂົງ​ເຂດ ເຊັ່ນ: ການ​ປະ​ຍຸກ
ໃຊ້​ເຮືອ​ບິນ ຫລືລົດ​ບໍ່​ມີ​ຄົນ​ຂັບ​ແບບ​ອັດ​ສະ​ລິ​ຍະ, ເສດ​ຖະ
ກິດ​ ການ​ບິນ​ອາ​ກາດ​ຕ່ຳ, ການ​ບໍ​ລິ​ການ​ ທາງ​ການ​ແພດ ແລະ
ອື່ນໆ, ສະ​ແດງ​ໃຫ້​ເຫັນ​ເຖິງ​ ແຜນ​ການ​ແກ້​ໄຂ​ທີ່​ສົມ​ບູນ

ແບບ ຂອງ​ເຕັກ​ໂນ​ໂລ​ຊີ AI ສປ ຈີນ​ ທີ່​
ຈັດ​ຕັ້ງ​ປະ​ຕິ​ບັດ​ຢູ່​ຕະຫລາດ​ອາ​ຊຽນ.ຜົນ​
ງານ​ທີ່​ກ່ຽວ​ຂ້ອງ ​ບໍ່​ພຽງ​ແຕ່​ສອດ​ຄ່ອງ​ກັບ ​
ຄວາມ​ຕ້ອງ​ການ​ຕົວ​ຈິງ​ ໃນ​ການ​ຍົກ​ລະ​ດັບ​

ອຸດ​ສາ​ຫະ​ກຳແລະ ການ​ບໍ​ລິ​ການ​ດ້ານ​ຊີ​ວິດ​
ການ​ເປັນ​ຢູ່​ຂອງ​ປະ​ຊາ​ຊົນ​ເທົ່າ​ນັ້ນ, ຍັງ​ສະ​
ໜອງຄວາມສົມ​ບູນ​ແບບ​ ໃຫ້​ແກ່​ການ​ຈັດ​
ຕັ້ງ​ປະ​ຕິ​ບັດ​ໂຄງ​ການ ​ຂ້າມ​ຊາຍ​ແດນ​ ໃນ​

ໄລ​ຍະ​ຕໍ່​ໄປ.ໂດຍມີ​ ຜູ້​ຕາງ​ໜ້າ​ລັດ​ຖະ​ບານ,
​ຜູ້​ຊ່ຽວ​ຊານວິ​ສາ​ຫະ​​ກິດ ແລະນັກ​ວິ​ຊາ​ການ​
ຈາກ​ມະ​ຫາ​ວິ​ທະ​ຍາ​ໄລ​​ຂອງ ສປ ​ຈີນ ແລະ

ບັນ​ດາ​ປະ​ເທດ​ສະ​ມາ​ຊິກ ​ອາ​ຊຽນ​ ເຂົ້ າ
ຮ່ວມ​ກິດ​ຈະ​ກຳ​ດັ່ງ​ກ່າວ./.

(ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ຂ່າວຕ່າງປະເທດ · 19:26 ໂມງ · ອ່ານ 1 ຄັ້ງ

ລົດຍີ່ຫໍ້ ດີວາຍດີ ຄວ້າອັນດັບໜຶ່ງ ດ້ານດັດຊະນີ ອິດທິພົນວິສາຫະກິດລົດ ໃນ 3 ໄຕມາດ ຕົ້ນປີນີ້
ວິທະຍຸ ໂທລະພາບ ສູນກາງຈີນ, ເມື່ອບໍ່ດົນມນີ້,

ສະມາຄົມລົດ ອັດສະລິຍະ ເຊື່ອມຕໍ່ ເຄືອຂ່າຍຂຶ້ນກັບ
ສະມາຄົມຈີນ-ສະຫະພາບເອີຣົບ ຮ່ວມກັບ ຫໍພິພິຕະພັນ
ລົດ ປັກ ກິ່ ງໄດ້ ເ ປີດ ເ ຜີຍ “ບົດລາຍ ງານ ດັດ​ຊະ​ນີ  ​
ອິດທິພົນ ວິສາຫະກິດລົດໃນ 3 ໄຕມາດຕົ້ນປີ 2026”
ເຊິ່ງຜົນການຈັດອັນດັບສະແດງ ໃຫ້ເຫັນວ່າ: ລົດຍີ່ຫໍ້ ດີ
ວາຍດີ(BYD) ຂອງ ສປ ຈີນ ສາມາດຄວ້າ ອັນດັບ 1 ໃນ
ຂົງເຂດ ລົດ ໂດຍ ສານ ດ້ວຍ ຄວາມເຂັ້ມແຂງ ສັງລວມ

ທີ່ໂດດເດັ່ນ, ສະແດງໃຫ້ເຫັນຢ່າງເຕັມສ່ວນເຖິງອິດທິພົນ
ທີ່ເຂັ້ມແຂງ ຂອງລົດພະລັງງານໃໝ່ຈີນ. ດັດຊະນີດັ່ງກ່າວ
ເພື່ອປະເມີນຜົນ ກ່ຽວກັບ ຄວາມເຂັ້ມ ແຂງສັງ ລວມ
ຂອງ ວິສາຫະກິດລົດ ຢ່າງພາວະວິໄສແລະ ຮອບດ້ານ
ໂດຍໄດ້ປິ່ນອ້ອມ ດ້ານຕ່າງໆ ເຊັ່ນ: ປະລິມານການຂາຍ,
ປະລິມານການເຜີຍແຜ່ ຂໍ້ມູນຂ່າວສານ ທາງອິນເຕີເນັດ,
ຄວາມນິ ຍົມຊົມ ຊອບ ຂອງຜູ້ຊົມໃຊ້, ມູນຄ່າຄົງເຫລືອ
ຫລັງໃຊ້ງານ ແລະ ອື່ນໆ.ມາຮອດ ປັດຈຸບັນ, ປະລິມານ

ການຂາຍລົດ ຂອງກຸ່ມບໍລິສັດ BYD ນັບ
ແຕ່ເດືອນມັງກອນ ຫາເດືອນກັນຍາປີນີ້
ບັ ນລຸ ເ ຖິ ງ  3,13  ລ້ ານຄັ ນ ,  ໃ ນນັ້ ນ ,

ຕະຫລາດ ຕ່າງປະເທດ ກວມເອົາ 1,33
ລ້ານຄັນ ສະແດງໃຫ້ເຫັນວ່າ:ຕະຫລາດຢູ່

ຕ່າງປະເທດ ໄດ້ຮັກສາທ່ວງທ່າ ຂະຫຍາຍ
ຕົວ ໃນຈັງຫວະສູງ./.

(ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ຂ່າວຕ່າງປະເທດ · 14:15 ໂມງ · ອ່ານ 1 ຄັ້ງ

ເປີດຖ້ຽວບິນຊິງຕາວ-ສິບສອງພັ່ນນາ-ວຽງຈັນ ຢ່າງເປັນທາງການ
ວິທະຍຸ ໂທລະພາບ ສູນກາງຈີນ, ວັນ​ທີ 27 ຕຸ​ລາ​ນີ້, 

ເສັ້ນ​ທາງ​ການ​ບິນ​ສາ​ກົນ ຊິງ​ຕາວ-ສິບ​ສອງ​ພັ່ນ​ນາ-ວຽງ​ຈັນ
ໄດ້​ເປີດ​ບໍ​ລິ​ການ​ ຢ່າງ​ເປັນ​ທາງ​ການເຊິ່ງ​ໄດ້​ເພີ່ມ​ເສັ້ນ​​ທາງບິນ
ປະ​ຈຳ​ເສັ້ນ​ໃໝ່​ ລະ​ຫວ່າ​ງ​ ສປ ຈີນ ແລະ ສປປ ລາວ​.ຕາມ
ຂ່າວ​ແຈ້ງວ່າ: ຖ້ຽວ​ບິນ​ດັ່ງ​ກ່າວ ​ແມ່ນ​ບິນ​ໂດຍສາຍ​ການ​ບິນ
ຊິງ​ຕາວເຊິ່ງ​ຈະບິນ​ໃນ​ທຸກວັນ​ອັງ​ຄານ, ວັນ​ພະ​ຫັດ ແລະ ວັນ
ເສົາໂດຍ​ນຳ​ໃຊ້​ຮູບ​​ແບບການ​ແວ່​ຈອດ. ໃນ​ນັ້ນ, ຖ້ຽວ​ບິນ​ຂາ
ອອກ QW9915 ​ຈະບິນ​ຈາກ ​ນະ​ຄອນ​ຊິ​ງ​ຕາວ​ຂອງ​ ສປ
ຈີນ ​ໃນ​ເວ​ລາ 8:40 ​ໂມງຕາມ​ເວ​ລາ​ປັກ​ກິ່ງ, ແວ່​ຈອດ​ຢູ່​ສິບ
ສອງ​​ພັ່ນ​ນາ​ແລ້ວ​ເດີນ​ທາງ​ໄປ​ເຖິງ ​ນະ​ຄອນຫລວງວຽງ​ຈັນ
ຂອງ ສປປ ​ລາວ​ໃນ​ເ ວ ​ລາ 14:40  ໂມ ງ; ຖ້ຽ ວ ​ບິນ
QW9916 ​ຈະບິນ​ຈາກ​ນະ​ຄອນຫຼວງວຽງ​ຈັນ​ໃນ​ເວ​ລາ
15:40 ​ໂມງ​ແລ້ວ​ແວ່​ຈອດ​ສິບ​ສອງ​ພັນ​ນາ ແລະເດີນ​ທາງ​ໄປ

ເຖິງ​ນະ​ຄອນ ​ຊິງ​ຕາວ​ ໃນ​ເວ​ລາ 23:25 ​
ໂມງຕາມ​ເວ​ລາ​ປັກ​ກິ່ງ.ຖ້ຽວ​ບິ​ນ​ດັ່ງ​ກ່າວ ​
ໄດ້​ປະ​ຕິ​ບັດ​ລະ​ບຽບ​ການ “ຖ້ຽວ​ບິນ​ດຽວ,

​ບັດ​ຂຶ້ນ​ຍົນ​ໃບ​ດຽວ ແລະ ກວດ​ກາ​ເຄື່ອງ ​​
ຂຶ້ນ​ເຮືອ​ບິນ​ໂດຍ​ກົງ​ ຄັ້ງ​ດຽວ”, ຜູ້ ​ໂດຍ​
ສານ​ຈະ​ບໍ່​ຕ້ອງ​ເອົາ​ເຄື່ອງ​​ລົງເຮືອ​ບິນ ແລະ​

ແຈ້ງ​ຂຶ້ນ​ເຮືອ​ບິນ​ອີກ ​ຢູ່  ​ສິບ​ສອງ​ພັ່ນ​ນາ,
ການ​ເດີນ​ທາງ​ຂ້າມ​ຊາດ​ ມີ​ຄວາມ​ສະ​ດວກ​
ສະ​ບາຍ ກວ່າ​ເກົ່າ./.

(ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ຂ່າວຕ່າງປະເທດ · 11:49 ໂມງ · ອ່ານ 1 ຄັ້ງ

ວາງສີລາລືກໂຮງງານຜະລິດຈັກຊັກເຄື່ອງ ແຮເອີ ຢູ່ໄທ
ວິທະຍຸ ໂທລະພາບ ສູນກາງຈີນ,ເມື່ອບໍ່ດົນມານີ້ ພິ​

ທີວາງ​ສີ​ລາ​ລຶກ ​ໂຮງ​ງານຈັກ​ຊັກ​ເຄື່ອງ ຂອງ​ບໍ​ລິ​ສັດ​ແຮ​ເອີ (
Haier)ໄດ້​ຈັດ​ຂຶ້ນ ​ຢູ່ ເ ຂດ​ນິ​ຄົມ​ອຸດ​ສາ​ຫະ​ກຳ WHA
ESIE 5 ​ແຂວງ​ຣະຢອງຂອງ​ ປະ​ເທດ​ໄທໂດຍ​ມີ ​ຜູ້​ຕາງ​
ໜ້າ​ອຳ​ນາດ​ການ​ປົກ​ຄອງ​ ແຂວງ​ຣະ​ຢອງ ແລະຜູ້​ຕາງ​ໜ້າ​ອົງ​
ການ​ຈັດ​ຕັັ້ງ​ຈີນ ​ປະ​ຈຳ​ໄທ​ ເຂົ້າ​ຮ່ວມ.ໃນ​ຖາ​ນະ ​ເປັນ​ໂຮງ​
ງານ​ຜະ​ລິດ​​ຈັກ​ຊັກ​ເຄື່ອງ ອັດ​ສະ​ລິ​ຍະ​ຂະ​ໜາດ​ໃຫຍ່​ທີ່​ສຸດ ​
ຢູ່​ຕ່າງ​ປະ​ເທດ ​ຂອງ​ບໍ​ລິ​ສັດ Haier, ໂຮງ​ງານ​ໃໝ່​ແຫ່ງ​ນີ້​

ໄດ້​ນຳ​ໃຊ້​ເນື້ອ​ທີ່​ ປະ​ມານ 12 ເຮັກ​ຕາ, ສາ​ມາດ​ຜະ​ລິດ 
ຈັກ​ຊັກ​ເຄື່ອງ​ໄດ້​ເຖິງ 3 ລ້ານ​ເຄື່ອງ​ຕໍ່​ປີ, ຍອດ​ການ​ລົງ​ທຶນ
ໄລ​ຍະ 1 ມີ​ເຖິງ 150 ລ້ານ​ໂດ​ລາ ແລະ ສາ​ມາດ​ຜະ​ລິດ
ໄດ້ 1 ລ້ານ​ເຄື່ອງ​ຕໍ່​ປີ. ໂຮງ​ງານ​ດັ່ງ​ກ່າວ​ ຈະ​ກວມ​ເອົາການ
ຄົ້ນ​ຄວ້າ​, ການ​ຜະ​ລິດ ແລະ ການ​ຈຳ​ໜ່າຍໂດຍ​ຈະ​ສຸມ​ໃສ່
ການ​ຜະ​ລິດ​ ຈັກ​ຊັກ​ເຄື່ອງ ​ຂັ້ນ​ສູງ​ຢູ່​ໄທ. ຕາມ​ຂ່າວ​ແຈ້ງວ່າ:
ພາຍຫລັງ​ ໂຄງ​ການ​ສ້າງ​ສຳ​ເລັດ​ແລ້ວ, ຈະ​ສ້າງ​ວຽກ​ເຮັດ 
ງານ​ທຳ​ ພັນ​ກວ່າ​ຕຳ​ແໜ່ງ​ ໃຫ້​ແກ່ ​ປະ​ຊາ​ຊົນ​ທ້ອງ​ຖິ່ນ, ນຳ

ພາ​ການ​ພັດ​ທະ​ນາ ​ຕ່ອງ​ໂສ້​ ອຸດ​ສາ​ຫະ​ກຳ ​
ຕົ້ນ​ນ້ຳ-ປາຍ​ນ້ຳ ແລະສ້າງ​ເປັນ​ແບບ​ຢ່າງ ​

ແຫ່ງ​ການ​ຮ່ວມ​ມື ​ດ້ານ​ອຸດ​ສາ​ຫະ​ກຳ​ຈີນ
ແລະ ໄທ./.

(ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ຂ່າວຕ່າງປະເທດ · 07:12 ໂມງ · ອ່ານ 1 ຄັ້ງ

ງານຕະຫລາດນັດສິນຄ້ານຳເຂົ້າ-ສົ່ງອອກຈີນຄັ້ງທີ 140 ສິ້ນສຸດລົງ ຢ່າງຈົບງາມ
ວິທະຍຸ ໂທລະພາບ ສູນກາງຈີນ, ວັນ​ທີ 27 ຕຸ​ລາ​ນີ້,

ງານ​ຕະຫລາດ​ນັດ ​ສິນ​ຄ້າ​ນຳ​ເຂົ້າ-ສົ່ງ​ອອກ​ຈີນ ​ຄັ້ງ​ທີ 140
ທາງ​ອໍ​ຟ​ລາຍ​ໄລ​ຍະ 2 ທີ່​ຈັດ​ຂຶ້ນ​ຢູ່​ນະ​ຄອນກວາງ​ໂຈ່ວ ຂອງ
ສປ ​ຈີນໄດ້ສິ້ນ​ສຸດ​ລົງ​ ຢ່າງ​ຈົບ​ງາມ. ນັບ​ມາ​ຮອດ​ເວ​ລາ 17
ໂມງ​ຂອງວັນ​ທີ 27 ຕຸ​ລາ​ນີ້, ​ງານ​ດັ່ງ​ກ່າວ​ສາ​ມາດ​ດຶງ​ດູດ ​ຜູ້​ຈັດ
ຊື້ ​ຈາກ ​ຕ່າງ​ປະ​ເທດ 278.000  ຄົນ​ໃນ 218  ປະ​ເທດ
ແລະ ເຂດ​ແຄວ້ນ​​ ເພີ່ມ​ຂຶ້ນ 13.4% ເມື່ອ​ທຽບ​ໃສ່​ຄັ້ງ​ຜ່ານ
ມາ.ງານ​​ຕະຫລາດ​ນັດ​ສິນ​ຄ້າ​ນຳ​ເຂົ້າ-ສົ່ງ​ອອກ​ຈີນ​ໄລ​ຍະ 2
ຄັ້ງ​ນີ້​ມີ​ວິ​ສາ​ຫະ​ກິດ 11.000 ກວ່າ​ແຫ່ງ ​ເຂົ້າ​ຮ່ວມ, ໃນ​ນັ້ນ,
ວິ​ສາ​ຫະ​ກິດ​ດີ​ເດັ່ນ ​ທີ່​ມີ​ຜະ​ລິດ​ຕະ​ພັນ​ດີ​ເດັ່ນ, ຜະ​ລິດ​ຕະ​ພັນ
ໃໝ່​ເຂົ້າ​ຮ່ວມ ຫລາຍກວ່າ 3.600 ແຫ່ງ, ເພີ່ມ​ຂຶ້ນປະ​ມານ
7,6% ເມື່ອ​ທຽບ​ໃສ່​ຄັ້ງ​ຜ່ານ​ມາ ແລະໃນ​ງານ​ຄັ້ງ​ນີ້​ ຍັງ​ໄດ້
ຈັດ​ກິດ​ຈະ​ກຳ​ນຳ​ສະ​ເໜີ ​ຜະ​ລິດ​ຕະ​ພັນ​ໃໝ່ 178 ຄັ້ງ, ຈຳ

ນວນ​ຜະ​ລິດ​ຕະ​ພັນ​ໃໝ່ ​ໄດ້​ເພີ່ມ​ຂຶ້ນ​ປະ​
ມານ 15% ເມື່ອ​ທຽບ​ໃສ່​ ຄັ້ງ​ຜ່ານ​ມາ.​ສຳ​
ລັບ​ງານ​ຕະຫລາດ​ນັດ ​ສິນ​ຄ້າ​ນຳ​ເຂົ້າ-ສົ່ງ​

ອອກ​ຈີນ ​ຄັ້ງ​ທີ 140 ທາງ​ອໍຟ​ລາຍ​ໄລ​ຍະ
3 ຈະ​ເນັ້ນ​ໃສ່​ຫົວ​ຂໍ້ “ຊີ​ວິດ​ທີ່​ດີ​ງາມກວ່າ​
ເກົ່າ” ແລະ ຈະ​ຈັດ​ຂຶ້ນ​ ລະ​ຫວ່າງວັນ​ທີ

31 ຕຸ​ລາ​ ຫາ​ວັນ​ທີ 4 ພະ​ຈິກ​ໜ້າ​ນີ້​ ເປັນ​
ເວ​ລາ 5 ວັນ./.

(ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 16 ໃນສະບັບນີ້

ມະຫາສານ ລາຍວັນ · ຂ່າວປະຈຳວັນພະຫັດ 29 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 14 / 18

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.



15 ມະຫາສານ ລາຍວັນ ໂຄສະນາ ວັນສຸກ 30 ຕຸລາ 2026 · ສະບັບທີ 011

ມະຫາສານ ລາຍວັນ · ຂ່າວປະຈຳວັນພະຫັດ 29 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 15 / 18

ໂຄສະນາ

https://wa.me/8562058886182?text=%E0%BA%AA%E0%BA%B0%E0%BA%9A%E0%BA%B2%E0%BA%8D%E0%BA%94%E0%BA%B5%20EDS%2C%20%E0%BA%82%E0%BB%89%E0%BA%AD%E0%BA%8D%E0%BB%80%E0%BA%AB%E0%BA%B1%E0%BA%99%E0%BB%82%E0%BA%84%E0%BA%AA%E0%BA%B0%E0%BA%99%E0%BA%B2%E0%BA%A2%E0%BA%B9%E0%BB%88%20%E0%BA%A1%E0%BA%B0%E0%BA%AB%E0%BA%B2%E0%BA%AA%E0%BA%B2%E0%BA%99%20%E0%BB%81%E0%BA%A5%E0%BA%B0%20%E0%BA%A2%E0%BA%B2%E0%BA%81%E0%BA%9B%E0%BA%B6%E0%BA%81%E0%BA%AA%E0%BA%B2%E0%BB%80%E0%BA%A5%E0%BA%B7%E0%BB%88%E0%BA%AD%E0%BA%87%E0%BA%AA%E0%BB%89%E0%BA%B2%E0%BA%87%E0%BB%80%E0%BA%A7%E0%BA%B1%E0%BA%9A%E0%BB%84%E0%BA%8A%E0%BA%97%E0%BB%8C%20%2F%20%E0%BB%81%E0%BA%AD%E0%BA%B1%E0%BA%9A%20%2F%20%E0%BA%A5%E0%BA%B0%E0%BA%9A%E0%BA%BB%E0%BA%9A


16 ມະຫາສານ ລາຍ
ວັນ ມະຫາສານ ມື້ນີ້: ນ້ຳມັນ, ເງິນ, ຄຳ, ຫວຍ, ອາກາດ ວັນສຸກ 30 ຕຸລາ 2026 ·

ສະບັບທີ 011

ສະໜັບສະໜູນໂດຍ [ແບຣນຂອງທ່ານ] · ພື້ນທີ່ນີ້ວ່າງ — ໜ້າຂໍ້ມູນທີ່ຄົນເປີດເບິ່ງທຸກມື້ WhatsApp 020 5888 6182

ລາຄານ້ຳມັນ 18 ແຂວງ ກີບ/ລິດ · ມີຜົນ 22/10/2026

ແຂວງ ແອັດຊັງ 95 ທຳມະດາ 91 ກາຊວນ

ນະຄອນຫຼວງວຽງຈັນ 40,230 34,490 34,040

ແຂວງວຽງຈັນ 40,230 34,490 34,040

ຜົ້ງສາລີ 41,220 35,480 35,030

ຫຼວງນ້ຳທາ 40,720 34,990 34,530

ອຸດົມໄຊ 40,900 35,160 34,710

ບໍ່ແກ້ວ 40,330 34,590 34,140

ຫຼວງພະບາງ 40,740 35,000 34,550

ຫົວພັນ 40,740 35,000 34,550

ໄຊຍະບູລີ 40,550 34,820 34,370

ຊຽງຂວາງ 40,430 34,680 34,230

ໄຊສົມບູນ 40,650 34,910 34,470

ບໍລິຄຳໄຊ 40,280 34,540 34,090

ຄຳມ່ວນ 40,260 34,520 –

ສະຫວັນນະເຂດ 40,260 34,520 34,070

ສາລະວັນ 40,510 34,780 34,330

ເຊກອງ 40,510 34,770 34,330

ຈຳປາສັກ 40,290 34,550 34,100

ອັດຕະປື 40,560 34,820 34,370

ແຫຼ່ງ: ລາຍການລາຄາ ລັດວິສາຫະກິດນ້ຳມັນເຊື້ອໄຟລາວ · mahaxan.com/today/fuel ·
ຂຶ້ນ ລົງ ທຽບກັບລາຄາກ່ອນ (17/09)

ປະຕິທິນ ວັນສຳຄັນ ທີ່ໃກ້ມາເຖິງ

03/11 ວັນພຣະ

09/11 ວັນພຣະ

10/11 ເດືອນ 12

17/11 ວັນພຣະ

ອັດຕາແລກປ່ຽນ ກີບ · BCEL 29/10/2026

ສະກຸນເງິນ ຊື້ (ເງິນສົດ) ຂາຍ

USD ໂດລາ ສະຫະລັດ 22,302 22,643

THB ບາດ ໄທ 666.90 680.16

CNY ຢວນ ຈີນ 3,330 3,396

EUR ເອີໂຣ 24,806 25,301

VND ດົ່ງ ຫວຽດນາມ 0.86 0.87

JPY ເຢັນ ຍີ່ປຸ່ນ 141.18 143.96

SGD ໂດລາ ສິງກະໂປ 17,111 17,792

GBP ປອນ ອັງກິດ 29,610 30,202

ສະເລ່ຍທະນາຄານ (ທຫລ): USD ຊື້ 22,418 · ຂາຍ 22,641 · ຂຶ້ນ ລົງ ທຽບກັບມື້ກ່ ອນ

ລາຄາຄຳ ກີບ · ຂາຍ

ຄຳຮູບປະພັນ 1 ບາດ

44,750,000
40,000

ຄຳແທ່ງ 99.99% · 1 ກຣາມ

2,975,000
20,400

ອັບເດດ 30/10 05:15 ·
mahaxan.com/today/gold

ຫວຍພັດທະນາງວດ
185

ອອກວັນທີ 29/10/2026

723294
ງວດ 184 · 28/10 740618

ງວດ 183 · 27/10 653372

ງວດ 182 · 26/10 160042

ງວດ 181 · 23/10 740111

ພະຍາກອນອາກາດ ວັນສຸກ 30 ຕຸລາ 2026

ເມືອງ ຕ່ຳ–ສູງ ສະພາບ

ວຽງຈັນ 23.6–30.9°C ເມກບາງສ່ວນ

ຫຼວງພະບາງ 23.2–32.0°C ແຈ່ມໃສ

ໂພນສະຫວັນ 18.4–28.3°C ມີຝົນ

ຊຳເໜືອ 18.4–28.0°C ມີຝົນ

ສະຫວັນນະເຂດ 23.2–31.7°C ເມກບາງສ່ວນ

ປາກເຊ 24.6–31.3°C ມີຝົນ

ແຫຼ່ງ: MET Norway · ຂໍ້ມູນສົດ: mahaxan.com/today

ຕົວເລກປ່ຽນທຸກມື້ — ເບິ່ງສົດ
ລາຄານ້ຳມັນ, ເງິນ, ຄຳ, ຫວຍ ແລະ ອາກາດ ອັບເດດສົດ ທີ່
mahaxan.com/today

ມະຫາສານ ລາຍວັນ · ຂ່າວປະຈຳວັນພະຫັດ 29 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 16 / 18

ລົງໂຄສະນາ
ໃນ ມະຫາສານ
ລາຍວັນ

WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ
· ຈອງເປັນລາຍວັນ, ລາຍ
ອາທິດ ຫຼື ລາຍເດືອນ ·
ທີມງານອອກແບບໃຫ້ຟຣີ



17 ມະຫາສານ ລາຍວັນ ແຈ້ງການ ວັນສຸກ 30 ຕຸລາ 2026 · ສະບັບທີ 011

ແຈ້ງການ

ແຈ້ງການມອດໄຟ ວັນທີ 30, 31 ຕຸລາ ແລະ 01 ພະຈິກ 2026
⚡ແຈ້ງການມອດໄຟ ວັນທີ 30, 31 ຕຸລາ

ແລະ 01 ພະຈິກ 2026⚡ລາຍລະອຽດດັ່ງລຸ່ມ
ນີ້:

# ລັ ດ ວິ ສ າ ຫ ະ ກິ ດ ໄ ຟ ຟ້ າ ລ າ ວ ສ າ ຂ າ
ນະຄອນຫລວງ2

Electricite  Du  Laos  Vientiane
Capital Branch 2

ສອບຖາມຂໍ້ ມູ ນ ເ ພີ່ ມ ເ ຕີມ ໂທ :  020
28256536

Call Center : 1199

ຮັບ ມະຫາສານ ລາຍວັນ ທາງອີເມວ ຟຣີ

ມະຫາສານ ລາຍວັນ · ຂ່າວປະຈຳວັນພະຫັດ 29 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 17 / 18

ໜັງສືພິມສະບັບໃໝ່ ສົ່ ງເຖິງອີ ເມວທ່ານ ທຸກເຊົ້າ ກ່ອນເຂົ້າວຽກ. ສະແກນ QR ຫຼື ເຂົ້ າ mahaxan.com/newspaper

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ · ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ



18 ມະຫາສານ ລາຍວັນ ທ້າຍສະບັບ ວັນສຸກ 30 ຕຸລາ 2026 · ສະບັບທີ 011

ຮັບ ມະຫາສານ ລາຍວັນ ທາງອີເມວ ຟຣີ

ມະຫາສານ ລາຍວັນ ຈັດພິມໂດຍ ມະຫາສານ
(mahaxan.com) · 302/3B ຊັ້ນ 3 ອາຄານວຽງວັງ, ຖະໜົນບໍລິ
ຈັນ, ນະຄອນຫຼວງວຽງຈັນ · info@mahaxan.com ·
WhatsApp +856 20 5888 6182
ຂ່າວໃນສະບັບນີ້ ເຜີຍແຜ່ໃນ mahaxan.com ວັນພະຫັດ 29 ຕຸລາ
2026. ສົ່ງຕໍ່ PDF ນີ້ໃຫ້ໝູ່ໄດ້ຟຣີ ໂດຍບໍ່ດັດແກ້ເນື້ອໃນ.

ມະຫາສານ ລາຍວັນ · ຂ່າວປະຈຳວັນພະຫັດ 29 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 18 / 18

ເຂົ້າເຖິງຜູ້ອ່ານຄົນລາວ ທຸກເຊົ້າ

ເບິ່ງລາຄາ: mahaxan.com/media-kit

ໂຄສະນາ

ໜ້າຫຼັງ ແມ່ນໜ້າທີ່ເຫັນທຸກຄັ້ງທີ່ປິດໜັງສືພິມ. ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ.

ໜັງສືພິມສະບັບໃໝ່ ສົ່ ງເຖິງອີ ເມວທ່ານ ທຸກເຊົ້າ ກ່ອນເຂົ້າວຽກ. ສະແກນ QR ຫຼື
ເຂົ້ າ mahaxan.com/newspaper


